
Узыншагъэ

Ди индексыр П 5894

«Адыгэ  псалъэр»  къезыгъэхьхэм  папщIэ
ПщIэ зыхуэтщI ди щIэ джы кIакIуэхэ!
«Адыгэ псалъэ» газетыр зы Iэрыхьэну хуейхэм хъыбар фыдогъащIэ - 

жэпуэгъуэм (октябрым) къы щы щIэ дзауэ ар къевгъэхьын папщIэ Iэ 
щыщIэвдз хъунущ  Урысей пощ тым и дэтхэнэ Iуэху щIапIэ ми.

Мази 3-м «Адыгэ пса лъэ» газетым и  уасэр сом 350-рэщ.

АДЫГЕЙ. «Щэнхабзэм и щэбэт» 
Iуэхум хэту Адыгейм и къалащхьэми, 
щIыналъэхэми концертхэр, гъэлъэ гъуэ-
ныгъэхэр, театр-теплъэгъуэхэр, мас тер-
классхэр дахэу къыщызэрагъэпэщащ. 
Абы хэтащ щIалэгъуалэри ныбжь 
зиIэхэри. 

КЪУЭКIЫПIЭ музейм и Кавказ Ищ-
хъэрэ къудамэу Мейкъуапэ дэтым къы-
щызэIуахат хэгъэгум ис лъэпкъ IэпщIэ-
лъапIщэхэм я гъэлъэгъуэныгъэ. Абы 
цIыху 12-м я IэдакъэщIэкIхэр утыку къыщ-
рахьащ. Хуабжьу гур хигъахъуэрт пхъэм, 
фэм, гъущIым, дыщэм къы хэ щIыкIауэ 
лъэпкъ IэпщIэлъапщIэхэм ящIа хьэп-
шыпхэм. Апхуэдэуи удэзыхьэхт ды щэ и-
дэмкIэ IэпэIэсэхэу КIэрмыт Рузанэ, Сет 
Сафиет, Гумэ Ларисэ, БытIэ Азэ сымэ я 
лэжьыгъэхэмрэ Хьэсэн Хьэмед пкъыгъуэ 
зэмылIэужьыгъуэхэм къахи щIыкIа хьэп-
шыпхэмрэ. Ахэр псори зэ зыпхыжри, зы-
гъэдэхэжри хьэпшыпхэм адыгэ тхып-
хъэщIыпхъэхэр къазэрытещырт, екIуу зэ-
рыгъэщIэрэщIарт. 

Жылагъуэр
кIэлъыплъынущ

хэхыныгъэхэр зэрыщекIуэкIым.

ЖЫЛАГЪУЭ палатэм къыщызэрагъэ-
пэщыну центрым и къалэн нэхъыщхьэу 
щытынур хэхыныгъэхэр пэжу, зэIухауэ, 
цIыхухэр арэзы къищIу къызэгъэпэщауэ 
егъэкIуэкIынырщ. Апхуэдэуи абыхэм я 
нэIэ щIэтыныущ махуищми лэжьэну ви-
деокамерэм итххэр. Центрым и лэ жьа-
кIуэхэр абы зэпымыууэ кIэлъыплъыну 
 Iэмал яIэнущ. 

Адрей гъэхэм емыщхьу, иджы цент рым 
екIуалIэ хъунущ хэхыныгъэр зэ рекIуэкIым 
еплъыну жэрдэм зиIэ дэтхэнэ зы цIыхури. 
Апхуэдэхэм тIысыпIэ щхьэхуэ хуащIынурэ 
кIэлъагъуэплъынущ. А махуэхэм цент-
рым кIуэну гупыж зыщIхэм нэхъ пасэу 
зрагъэтхын хуейщ, цIыху Iув зэтримыхьэн 
щхьэкIэ. 

Зэныбжьэгъугъэр 
ягъэбыдэ 

Къэбэрдей-Балъкъэр Республикэм и 
Правительствэм и зи чэзу зэIущIэр ви-
деоконференц связым и IэмалхэмкIэ 
мэрем кIуам иригъэкIуэкIащ премьер-
министр Мусуков Алий. Абы щыхэп-
лъащ республикэм и экономикэмрэ 
 социальнэ IэнатIэмрэ зегъэужьыным 
пы щIа Iуэху зыбжанэм.

ЦIЫХУР псэун папщIэ нэхъ мащIэ 
дыдэу зыхуей ахъшэр зыхуэдизым дя-
пэкIэ мазищ къэс хэмыплъэжу, зэуэ 
илъэс псом тещIыхьауэ ягъэувынущ. А 
Iуэхур 2022 гъэм ехьэлIауэ зэпкърахащ 
икIи зы цIыхум, апхуэдэу социально- 
демографие гуп нэхъыщхьэхэм ятещIы-
хьауэ яубзыхуащ. Ику иту а ахъшэр мазэм 
сом 12890-рэ, лэжьэгъуэ ныбжьым итхэм 
папщIэ сом 14050-рэ, пенсионерхэм па-
пщIэ сом 11085-рэ, сабийхэм папщIэ сом 
14160-рэ хъун хуейщ. Зэрыщыту къап-
щтэмэ, цIыхур псэун папщIэ нэхъ мащIэ 
дыдэу зыхуей ахъшэр мы гъэм елъытауэ 
ику иту проценти 2,5-кIэ, лэжьэгъуэ ныб-
жьым итхэм папщIэ проценти 8,1-кIэ, 
пенсионерхэм папщIэ проценти 8,7-кIэ 
хохъуэ.

ЗэIущIэм къыщащта унафэм ипкъ иткIэ 
Майскэ къалэм псы фIейхэр щагъэкъаб-
зэ и IуэхущIапIэр зыхуей хуэзэу зэгъэ пэ-
щыжыным трагъэкIуэдэн папщIэ рес-
публикэ бюджетым къыхэкIыу Май рай о-
ным и щIыналъэ бюджетым дэIэпыкъу-
ныгъэу сом мелуани 2-рэ мин 650-рэ 
иратынущ.

Федеральнэ бюджетым къыхэкIыу 
бюд жет зэхуаку трансферту сом мелуан 
709,6-рэ къызэраутIыпщам, гъуэгу хозяй-
ствэм и IэнатIэм къыщагъэсэбэпыну ахъ-
шэр зыхуэдизыр къызэрабжыжам къы хэ-
кIыу зэхъуэкIыныгъэ зыбжанэ халъхьэ-

жащ КъБР-м и Правительствм 2021 гъэм 
мазаем и 5-м къыдигъэкIа унафэ 
№11-ПП-м.

КъБР-м и волонтёрхэм я республикэ са-
бий-ныбжьыщIэ жылагъуэ зэгухьэны-
гъэм зы илъэскIэ пщIэншэу къигъэсэ бэ-
пын папщIэ хухахащ республикэм и 
къэрал мылъкум хиубыдэ, псэупIэу щы-
мыт пэшхэу Налшык къалэм Захаровым 
и цIэр зезыхьэ и уэрамым тет унэ №66-м 
хиубыдэхэр. Ахэр псори зэхэту метр зэб-
гъузэнатIэ 75-м щIегъу.

ЗэIущIэм щIэсахэр хэплъэри даIыгъащ 
«КъБР-м узыншагъэр щрагъэфIакIуэ и 
щIыпIэхэмрэ курортхэмрэ хиубыдэ щIы-
уэпс хущхъуэгъуэ ресурсхэм я IуэхукIэ» 
КъБР-м и Законым зэхъуэкIыныгъэхэр хэ-
зылъхьэ республикэ законопроектыр икIи 
ар КъБР-м и Парламентым ягъэхьэну зэ-
гурыIуащ. А документым федеральнэ за-
конодательствэм и мардэхэм ирегъэзэ-
гъыж иджыпсту ди деж щызекIуэ зако-
ным и Iуэхугъуэ щхьэхуэхэр.

«Iуащхьэмахуэ и кубок-2021» ХVI дуней-
псо шыгъажэ митингыр, КъБР-м и Къэра-
лыгъуэм и махуэм теухуар, ягъэхьэзырын 
икIи ирагъэкIуэкIын папщIэ зыхуеину ахъ-
шэр КъБР-м Мэкъумэш хозяйствэмкIэ и 
министерствэм хухахыну зэIущIэм унафэ 
къыщащтащ.

УФ-м и Музей фондым и щытыкIэм хуэ-
гъэза щIыналъэ къэрал кIэлъыплъыны-
гъэм теухуа положенэр къащтащ, ап хуэ-
дэу КъБР-м ЩэнхабзэмкIэ и министер-
ствэм теухуа положенэм къару игъуэтащ. 

Правительствэм и унафэкIэ ахъшэ 
 хухахащ республикэм и цIыхухэм ящыщу 
3-м, абыхэм гугъуехь пыухыкIахэр къа-
зэрылъыкъуэкIам къыхэкIыу.

ХЬЭЖБИЙ  Мухьэмэд.

Ди республикэм иужьрей жэщ-махуэхэм COVID-19 
узыфэ зэрыцIалэр япкърыту къахутащ цIыху 70-м икIи 
сымаджэхэм я бжыгъэр 30703-м нэсащ.

КъБР-м и оперативнэ штабым къызэритымкIэ, тест 
 Iэмалыр къагъэсэбэпу къэпщытэныгъэу 721654-рэ ира-
гъэкIуэкIащ. Хъужахэм я бжыгъэр 28820-рэ мэхъу. Иужь-
рей зы жэщ-махуэм къриубыдэу узыр щхьэщахауэ цIыху 
88-рэ сымаджэщхэм щIатхыкIыжащ. Узыфэм илIыкIахэм 
я бжыгъэм 4 къыхэхъуащ, псори зэхэту апхуэдэхэр 749-рэ 
мэхъу. Мы зэманым госпиталхэм медицинэ дэIэпыкъуны-
гъэхэр щыхуащIэ сымаджэ 528-м, абыхэм ящыщу 77-р 
реа нимацэм щIэлъщ. Республикэм щылажьэ госпита-
липлIым гъуэлъыпIэ 655-рэ щIэтщ.

Коронавирусыр псом хуэмыдэу шынагъуэщ зи ныбжьыр 
илъэс 65-м щIигъуахэм, апхуэдэуи фошыгъу, гу-лъынтхуэ, 
лышх узыфэхэр зиIэ сымаджэхэм дежкIэ. Вирусым а 
узыфэхэр къигъэхъеймэ, ахэр куэдкIэ нэхъ хьэлъэу сы-
мэджэнущ. Абы ипкъ иткIэ узым зэрызыщахъумэ санитар 
хабзэхэр ткIийуэ гъэзэщIэн хуейщ: цIыху куэд щы зэхыхьэ 
щIыпIэхэм нэкIуIулъхьэр къыщывгъэсэбэп, щIэх-щIэхыурэ 
фи Iэхэр фтхьэщI, фыщызэхуэзэкIэ, IэкIэ сэлам зэвмых, 
IэплIэ зэхуэвмыщI. Фи температурэр дэкIуэеямэ, Iэмал 
имыIэу дохутыр фыкъеджэ.

Роспотребнодзорым зэрыжиIэмкIэ, къэрал нэхъ лъэщ-
хэм узыншагъэмкIэ я министрхэм «Спутник V» урысей 
 вакцинэр коронавирусым зэрыпэщIэт хущхъуэ нэхъыфIу 
къалъытащ. «Ди къэралым щащIа вакцинэр дуней псом 
къызэрыщалъытам къегъэлъагъуэ урысей медицинэ щIэ-
ныгъэр фIыуэ ипэкIэ зэрыкIуэтар», - жиIащ УФ-м узынша-
гъэр хъумэнымкIэ и министрым.

ТХЬЭХУЩЫНЭ  Ланэ.

ЦIыхум и хуитыныгъэхэр 
хъумэнымкIэ уполномо-
ченнэу Урысей Федерацэм 
щылажьэхэм яхэту ди рес-
публикэм а къу лыкъум 
щы пэрыт Зумакулов Бо-
рис фокIадэм и пэщIэдзэ 
махуэхэм хэтащ Омбуд-
смен хэм я Европэ институ-
тым и конгрессым. Ар ще-
кIуэкIащ Сербием и Нови 
Сад къалэм. 

ЗУМАКУЛОВЫМ зэрыжи-
IамкIэ, институтым и Прези-
дент Милков Дроганрэ ге-
неральнэ секретарь Зигель 
Иозефрэ зэIущIэм щытеп-
сэ лъыхьащ Омбудсменхэм 
я Европэ институтыр пан-
демием и зэманым зэры-
лажьэ щIыкIэхэм, цIыхухэм 
я хуитыныгъэхэр хъумэным-
кIэ зэтраубла лэжьыгъэм. 

Конгрессым къыщыпсэ-
лъащ Урысейм икIа лIы кIуэ-
хэм я пашэ, ЦIыхум и хуи-
тыныгъэхэр хъумэнымкIэ 
уполномоченнэу Урысей 
Фе дерацэм щыIэ Москаль-
ковэ Татьянэ. Ар щыхьэт те-
хъуащ Урысейм и уполномо-
ченнэхэр Омбудсменхэм я 
Европэ институтым дэлэ-
жьэну зэрыхьэзырым. Пса-
лъэм къыдэкIуэу жыпIэмэ, 
зэхыхьэшхуэм цIыхухэр къы-

Къэбэрдей-Балъкъэр 
Рес публикэм Транспор-
тым рэ гъуэгу хозяйствэм-
кIэ и министерствэм 
иджы благъэ иригъэкIуэ-
кIащ «ФIагъ зиIэ гъуэгу 
шынагъуэншэхэр» феде-
раль нэ проектым теухуа 
зэIущIэ. А проектыр гъэзэ-
щIа зэрыхъур, иужьрей 
мазийм ялэжьахэр абы 
къыщапщытэжащ. 

КЪЭБЭРДЕЙ-Балъкъэр 
Республикэм транспортым-
рэ гъуэгу хозяйствэмкIэ и 
министр ДыщэкI Аслъэн 
къы зэрыхигъэщащи, ди 
щIы налъэм и гъуэгухэр шы-
на гъуэншэу, зыхуей хуэзэу 
 зэгъэпэщауэ щытыным мы-
хьэнэшхуэ иIэу къелъытэ 
КъБР-м и Iэтащхьэ КIуэкIуэ 
Казбек. Журналистхэм я 
упщIэхэм жэуап щритым, 
ялэжьахэм нэмыщI, къа-
пэщылъхэми зыубгъуауэ 
тепсэлъыхьащ министрыр.

- Федеральнэ проектым 
ипкъ иткIэ мы гъэм зыхуей 
хуагъэзэну гъуэгу километ-
ри 116-м щыщу километри 
101-р щIыналъэ мыхьэнэ зи-

ЦIыхур псэун папщIэ нэхъ 
мащIэ дыдэу зыхуейр

Акименкэ М.С. Къэбэрдей-Балъкъэр Республикэм и
ЩIыхь тхылъыр етыным и IуэхукIэ

Къэбэрдей-Балъкъэр Республикэм
и Iэтащхьэм и Указ

ЕхъулIэныгъэ инхэм яхуэунэтIа спортым зегъэужьынымкIэ бгъэдэлъ фIыщIэм 
 папщIэ Къэбэрдей-Балъкъэр Республикэм и ЩIыхь тхылъыр етын Акименкэ Ми -
хаил Сергей и къуэм - «Къэбэрдей-Балъкъэр Республикэм и командэ къыхэхахэр 
спортым хуэгъэхьэзырынымкIэ центр» къэрал кIэзонэ IуэхущIапIэм и спортсменым.

   Къэбэрдей-Балъкъэр Республикэм
   и Iэтащхьэ                                                         КIУЭКIУЭ Казбек
Налшык къалэ
2021 гъэм фокIадэм и 13-м
№102-УГ

ЗэIущIэхэр

Омбудсменхэр Сербием щызэхуос

зэрыщыпсэлъа бзищым 
язы хэзт урысыбзэри, абы ди 
къэралым и лIыкIуэхэр щы-
гуфIыкIащ. 

Къыхэгъэщыпхъэщ, Ом-
будсменхэм я Европэ инсти-

тутыр ЦIыхум и хуитыныгъэ-
хэр зыхъумэ щIыпIэ, щIы-
налъэ, лъэпкъ, дунейпсо 
Iуэху щIапIэхэм зэра дэIэ-
пыкъур, ООН-м и Комиссар 
Нэхъыщхьэм, ЦIыхум и хуи-

тыныгъэхэмкIэ Европэм и 
Советым и Комиссарым зэ-
ра дэлажьэр. 

Москальковэ Татьянэ 
 зэ IущIэм кърихьэлIахэр 
къри гъэблэгъащ цIыхум и 

хуитыныгъэхэм теухуауэ 
жэпуэгъуэм Москва ще-
кIуэкIыну дунейпсо кон-
ференцым.

Утыку къэпсэлъэныгъэхэр 
зэфIэкIа нэужь, Iуэхум хэта-
хэр я гупсысэхэмкIэ зэдэ-
гуэшэжащ. Бысым хэм хьэ-
щIагъэ ирахащ къэ кIуахэм. 
Псом хуэмыдэу къы ха гъэ-
щащ Урысеймрэ Сербием-
рэ я зэхуаку зэныбжьэгъу-
гъэ дэлъыныр зарагуапэр. 
Ахэр тепсэлъыхьащ НАТО-м 
и дзэм Белград  къалэм 
 лагъымхэр щытригъэ лъэ-
лъам лъэпкъыр  зы хэ тауэ 
щыта гузэвэ гъуэм. Абы и 
фэеплъу къалэм унэ зэхэ-
къута зыбжанэ дэтщ.

- Сербием щекIуэкIа ду-
нейпсо форумым пандеми-
ем и зэманым дызэрыхэ-
тыфам зыкъомкIэ арэзы 
 ды къи щIащ. Дыпсэущ, гъа-
щIэр мэкIуатэ, - къыддэ-
гуэшащ ЦIыхум и хуиты-
ныгъэхэр хъумэнымкIэ 
упол номоченнэу КъБР-м 
щыIэ Зумакулов Борис.

ГЪУЭТ Синэ.

Адыгэ IэпщIэлъапщIэхэр

КЪЭРЭШЕЙ-ШЭРДЖЭС. Республи-
кэм къыщызэIуах Жылагъуэ кIэ лъып-
лъыныгъэмкIэ центр. Ар набдзэгуб-
дзаплъэу кIэлъыплъынущ щIыналъэм 

АБХЪАЗ. АР-м и Президент Бжание 
 Аслъэн IущIащ Шэшэн Республикэм 
 къикIа лIыкIуэхэм. Лэжьыгъэ Iуэхухэм-
кIэ  Абхъазым кIуат ШР-м узыншагъэр 
х ъумэнымкIэ и министр Сулейманов 
Эльхъан, лъэпкъ политикэмкIэ, печа-
тымрэ хъыбарегъащIэ IэнатIэхэмкIэ 
министр Дудаев Ахьмэд сымэ зи пашэ 
гупыр. Бжание хьэщIэхэр къыщри-
гъэблагъэм жиIащ Шэшэн Республикэм 
и унафэщIхэм фIыщIэ зэрахуищIыр, 
Абхъазым, пандемием и лъэхъэнэм зэ-
ра дэIэпыкъум мыхьэнэшхуэ зэриIэр. 

ДУДАЕВ Ахьмэд ШР-м и Iэтащхьэ Ка-
дыров Рамзан къыбгъэдэкI фIэхъусымрэ 
Абхъазым и Щхьэхуитыныгъэм и ма -       
хуэм теухуауэ зэрехъуэхъумрэ жриIэжащ 
 Бжание икIи УФ-м и Къэрал Думэм и 
 депутат Делимханов Iэдэм дэIэпыкъуэгъу 
псынщIэ автомашинитI абхъазхэм тыгъэ 
зэрахуи щIыр жиIащ.

Бжание Аслъэн аб хъазхэмрэ шэшэн-
хэмрэ я щIэблэм зэ къуэшыгъэмрэ зэныб-
жьэгъугъэмрэ щIи гъэ быдэну къилъытащ 
икIи етIанэгъэ щегъэжьауэ Шэ шэным и 
сабийхэр Аб хъазым зыгъэпсэ хуакIуэ 
 къагъакIуэу зэ траублэнымкIэ зэ рызэ гу-
ры Iуапхъэр къыхигъэщащ. 

НЭЩIЭПЫДЖЭ  Замирэ. 

«Спутник V»-р
къалъытэ дуней псом

щынэхъыфIу

Гъуэгухэр  ягъэтэмэм
60-м нэблагъэ гъуэгухэм 
пкъохэр зэрыщагъэувар, 
абыхэм ток зэрырашэлIар. 
Илъэсищым къриубыдэу 
апхуэдэ лэжьыгъэхэр кило-
метри 125-м нэблагъэм ще-
кIуэкIынущ. 

А лэжьыгъэхэм я фIы-
гъэкIэ, 2021 гъэм и япэ ма-
зиблым къриубыдэу гъуэгу-
хэм къыщыхъу гузэвэгъуэ-
хэм кIэрыхуащ. Абыхэм хэ-
кIуэдахэр нэгъабэ елъытауэ 
процент 16-кIэ нэхъ ма-
щIэщ.

ЗэIущIэм и кIэухым Ды-
щэкI Аслъэн жиIащ КъБР-м 
и Iэтащхьэм и унафэкIэ, 
рес публикэм и Правитель-
ст вэм и нэIэ щIэту Къэбэр-
дей-Балъкъэр Республикэм 
Транспортымрэ гъуэгу хо-
зяйствэмкIэ и министерст-
вэм лъэпкъ проектым хиу-
быдэу зэфIигъэкIхэм ди 
 гъуэгухэр нэхъ шынагъуэн-
шэ хъунымкIэ куэд зэре-
лъытар.

НАФIЭДЗ  Мухьэмэд.

Iэхэрщ, апхуэдэуи километр 
15-р Налшык къалэм ейщ. 
Мы зэманым асфальт телъ-
хьэнымкIэ дызэрыт илъэ-
сым къапэщыта лэжьыгъэ-
хэм я процент 90-р яухуа-
кIэщ. Урысейм и щIыналъэ-

хэр къапщтэмэ, а бжы гъэр 
ику иту процент 57-рэ хъууэ 
аращ. Гъуэгухэр ухуэным и 
мызакъуэу, лъэс лъагъуэхэр 
щIыным, светофорхэр гъэу-
выным, шынагъуэншагъэм 
ехьэлIа нэгъуэщI ухуэны-

гъэхэми йолэжь,- жиIащ 
абы.

Къуажэхэм я уэрам нэ-
хъыщхьэхэмрэ къалэ уэрам-
хэмрэ уэздыгъэхэр фIэдзэ н-
ми йогугъу. ДыщэкIым жи-
Iащ 2021 гъэм километр           

Венецием
щагъэлъагъуэ

Ди лъэпкъ
уардэм и

къежьапIэр

IэщIагъэм
езым

укъыхех

«Чайка»-м ягу 
трагъэзагъэ

4-нэ нап.3-нэ нап.2-нэ нап.

4-нэ нап.

КъБР-м и Правительствэм

Ди къуэш республикэхэм

Зэш  псори
зы  анэ

къилъхуркъым 

Ин  дыдэхэми  надэ  къахокI.
Лъэпкъ Iущыгъэ:

Зыгъэхьэзырар
ЩХЬЭЩЭМЫЩI

Изэщ.

Урысей Федерацэм и Къалэухуэ ко-
дексым, «Къэбэрдей-Балъкъэр Республи-
кэм щекIуэкI къалэухуэ лэжьыгъэм и Iуэху-
кIэ» Къэбэрдей-Балъкъэр Республикэм и 
За кон, 2006 гъэм шыщхьэуIум и 5-м 
№66- РЗ-м щIэту къащтам, и 9-нэ статьям и 
Iыхьэ 1-м и пункт 1-м япкъ иткIэ, Къэбэрдей-
Балъкъэр Республикэм и Правительствэм 
унафэ ещI:

1. Къэщтэн мы унафэм щIыгъухэу:
Къэбэрдей-Балъкъэр Республикэм и щIы-

налъэхэм комплекснэу зегъэужьынымкIэ 
унафэр зэрагъэзащIэ Хабзэр;

псэупIэ, псэупIэу щымыт щIыналъэхэм 
комплекснэу зегъэужьынымкIэ муници паль-
нэ щIыналъэм и Iэтащхьэм игъэхьэзыра про-
ектхэм арэзы зэрытехъуэ хабзэр;

щIыналъэхэм комплекснэу зегъэу жьы-
нымкIэ щIы Iыхьэхэр е абыхэм тет ухуэны-
гъэхэр зи мылъкуу щытхэм щIыпIэ унафэр 
зезыгъакIуэ органхэм зэгурыIуэныгъэхэр 
зэрыращIылIэ хабзэр;

фэтэр куэд хъу унэхэм хиубыдэ псэупIэхэр 

ЩIыгум и ныбжьым ебгъапщэ-
мэ, псэ зыIут дунейм еплъытмэ, 
цIыхум къикIуа гъуэгур кIэщI 
дыдэщ, тхыдэм и щапхъэхэмкIэ 
ар мащIэщ. Апхуэдэу щытми, 
цIыху лъэпкъыр куэду зэщхьэ-
щокI я суфэткIэ, я бзэкIэ, я дуней 
тетыкIэкIэ, щIыпIэу зыщып сэу-
хэмкIэ. Нобэрей щIэныгъэм 
 цIы ху хэр я сурэткIэ, я нэпкъ-
пэпкъ кIэ егуэ шыр негроид, мон-
голоид, европоид ра сэ хэмкIэ.

XIX лIыщIыгъуэм псэуа нэмыцэ 
философ цIэрыIуэ Гегель и тхылъ 
«Псэм и философие» жыхуиIэм 
зэрыщитхымкIэ, адыгэхэр европо-
идхэм я ипщэ къудамэм хыхьэу 
илъытэт. Абы европоидхэм къахи-
гъэщхьэхукIырт Кавказ расэр, икIи 
Кавказ расэм хигъэхьэрт адыгэхэр, 
грузинхэр. Кавказ расэрауэ Гегель 
илъытэт дуней хъурей тхыдэжьыр 
къэзыгъэхъур, зыгъэкIуатэр.

Ди лъэпкъыр езыр сыт щыгъуи 
зэрызэджэжу щытар - адыгэщ, 
бзэуэ яIурылъар адыгэбзэщ; гъа-
щIэ щIыкIэу, гъэпсыкIэу, дуней те-
тыкIэу, цIыху зэхущытыкIэу яIар 
адыгагъэщ, адыгэ хабзэщ. Ауэ 
адыгэхэм къакIуа илъэс мин бжы-
гъэ хъу гъащIэ гъуэгум нэгъуэщI 
лъэпкъхэм къыфIащауэ, къреджэу 
щытауэ тхыдэм цIэ куэд хэтщ.

Адыгэ-абхъаз-абазэ лъэпкъхэм я 
къекIуэкIыкIар зыдж еджагъэшхуэ 
куэдым зэралъытэмкIэ, абыхэм я 
къежьапIэу убж хъунущ илъэс ми-
нитхукIэ узэIэбэкIыжмэ щыIа хьэт 
(хат) къэралыгъуэжьыр. А къэралы-
гъуэм хыхьэу щытащ хы ФIыцIэ Iу-
фэхэр хиубыдэу Анатолиер (иджы 
Тыркур), къухьэпIэ Кавказыр 
(Иджырей Грузиер), Абхъазыр, 
Крас нодар крайр, Адыгейр. Хьэт 
къэралыгъуэр къэзыгъэхъуа хьэтит 
лъэпкъым хыхьэ лIакъуэхэу абеш-
ла, кашк жыхуиIэхэрауэ ялъытэр 
адыгэ-абхаз-абазэхэм я бзэхэр 
зэрызэтехуэращ.

Кашк цIэм къытекIыжауэ ябж зэ-
ман жыжьэхэм адыгэхэм зэреджэу 

Бахъсэн щIыналъэм и Iэ-
щыхъуэхэм мыбэлэрыгъыу  
щIымахуэ лъэхъэнэм зыхуа-
гъэхьэзыр. Мэкъумэш Iэна-
тIэхэм ягъэтIылъащ гъэ псом 
Iэщым яхурикъуну мэкъу-
мылэр, силосыр, хьэуазэр. 
Иджыпсту къэуат зыщIэлъ 
Iусыпхъэхэр ягъэхьэзыр.

МЭКЪУМЭШ хозяйствэмкIэ 
район IуэхущIапIэм и унафэщI 
Къаскъул Хьэмидбий дызэры-
щигъэгъуэзамкIэ, мы зэма-
ным Iэщ щхьэбжыгъэр мин 
40-м нызэрохьэс. Абы щыщу 1 
минрэ 700-р жэм къашщ. Ар 
2021 гъэм елъытауэ фIыуэ нэ-
хъыбэщ.

Мы гъэм и япэ илъэс ны-
къуэм къриубыдэу Бахъсэн 
щIыналъэм и мэкъумэш- 
фермер IэнатIэхэм лыуэ тонн 
6800-рэ къыщIагъэкIащ, шэуэ 
къыщIашар тонн мин 40-м 
ноблагъэ. 2021 гъэм елъытауэ 
а бжыгъэхэр фIыуэ нэхъыбэщ.

Районым и уней хозяйствэ 
нэхъыфIхэм хабжэ Нэхущ Рус-
лан зи унафэщI «Рассвет-Н» 
мэкъумэш фирмэр. Лъэ бы-
дэкIэ ува хозяйствэм нобэ иIэ 
зэфIэкIыр зи фIыщIэр псэ-
емыблэжу зи къалэныр къе-
зых ьэлIэ Нэхущ зэкъуэш хэрщ. 
Мыбыхэм Iэщыш хуэу мини 
2-м нэс яIэщ, мы гъэм ды-
зэрытехьэрэ лыуэ тонн 350-м 
нэс къыщIагъэкIащ. Къи щы-
нэмыщIауэ, мэл, шы я куэдщ.

ЛЪОСТЭН  Музэ.

Мы сурэтым щыфлъагъу гупым Къуэжьыкъуей 
Ищхъэрэ (Шэрэдж Ищхъэрэ) дэт курыт еджапIэр 
къэдухащ 1971 гъэм. Абы лъандэрэ илъэс 50 мэхъу-
ри, зы илъэси къэмынэу гъэмахуэкIэ мазэм ди 
жылэжьым дыщызэхуозэ. Ди жагъуэ зэрыхъун-
щи, къыддеджа щIалэхэм ящыщ зыбжанэ нобэ 
къытхэтыжкъым. Ауэ ахэр зэи зыщыдгъэгъупщэр-
къым - дызэхуэса нэужь, IэфIу дигу къыдогъэ-
кIыж. 

АПХУЭДЭ зэIущIэхэм деж узытепсэлъыхьыныр ма-
щIэкъым: апхуэдэхэщ школым щыдгъэкIуа илъэсхэр, 
ди щIалэгъуэм щыгъуэ хъуэпсапIэу диIахэр, зэман 
блэкIам къриубыдэу къэхъуа-къэщIахэр – куэд мэхъу 
ди гупсысэхэмрэ псалъэмакъымрэ къызэщIаубыдэр. 
Ди гукъэкIыжхэм ящыщ куэд епхащ гугъу зыкъыдде-
зыгъэхьа, адэ-анэм хуэдэу къытщхьэщыта ди егъэ-
джакIуэ щэджащэхэм. Ахэр зэи зыщыдгъэгъупщэр-
къым. ЛIы ныбжьым диува нэужьщ абыхэм къыт-
хуащIам уасэ зэримыIэр хьэкъыу щытпхыкIар. А нэ-
хъыжьыфIхэр дунейм тетыхункIэ, зэи гулъытэншэу 
къэдгъэнакъым. Нобэ псэууэ щыIэжхэри IэщIыб 
тщIыркъым.

 Илъэс 50 ипэкIэ курыт еджапIэр къызэзынэкIа щIа-
лэхэм IэщIагъэ зырызыххэ зэдгъэгъуэтащ. Дэ къыт-
хэкIащ щIэныгъэлIи, дзэ къулыкъум зи гъащIэр езып-
хаи, хабзэхъумэ IэнатIэм, мэкъумэшым я лэжьа-
кIуэхэри. Псом ящхьэращи, дяпэ ита нэхъыжьхэм 
дазэрыхуэфэщэным дыхущIэкъуу, дыкъызыхэкIа 
лъэпкъым, къуажэм, хэкум дыхуэпэжу дыкъэгъуэ-
гурыкIуащ. IэнатIэ Iутхэри пенсэ кIуэуэ тIысыжахэри 
иджыри жыджэру гъащIэм дыхэтщ, Тхьэм и 
фIыщIэкIэ. 

 Ди жылэм дэсхэм ящыщ куэдым ящIэ дэ гупыр 
илъэс къэсыху дызэрызэхуэсыр икIи демызэшу, уэим 
дымыщIу дызэрызэIущIэр ягъэщIагъуэ, щытхъу пса-
лъи къытхужаIэ. ДяпэкIи зэрытлъэкIкIэ иужь диты-
нущ ди пщIэмрэ ди нэмысымрэ зэрытIыгъыным, ди 
жылэжьым ди сэбэп зэредгъэкIыным.

«Зэш псори зы анэ къилъхуркъым», - жеIэ адыгэ 
псалъэжьым. Лъэпкъ, унагъуэ зырыз къихъукIа дэ 
щIалэхэр зэкъуэш пэлъытэу дызэрыIыгъщ, дыпсэуху-
кIи дызэрылъытэу, дызэрылъагъуу дыщытынущ, 
Тхьэм жиIэмэ. 

ТХЬЭЗЭПЛЪ Iэниуар, 
 КъБКъУ-м и доцент.

Сурэтым: (сэмэгумкIэ къыщыщIэдзауэ): Хьэкъун 
МуIэед, Джаурджий Арсен, Тхьэзэплъ Мурадин, 
Шорэхьий Анэтолэ, Теунэ Вячеслав, Шондыр 
Хьэсэнбий, Чып Аслъэнбий, Шыгъушх Iуматий, 
Тхьэзэплъ Iэниуар. 

Дэ  къытхуатх                                                  Тхыдэ                                                              Махуэгъэпс                                                                    ЩIыуэпс           

щыта кешак, кашаг, касог цIэхэр.
Ди лъэхъэнэм ипэкIэ 8-нэ, 7-нэ 

лIыщIыгъуэхэм къыщыщIедзэ 
кашк, абешла жыхуиIэ хьэтит лIа-
къуэ хэм къатехъукIыжа Мэуэт къэ-
ралыгъуэм. Мэуэт къэралы гъуэр 
адыгэ лIакъуэ куэду зэхэтт. Абыхэм 
ящыщт синдхэр, ахейхэр, керкет-
хэр, зиххэр.

Адыгэхэр сыт щыгъуи езыхэм я 
хэку исыжащ икIи абыхэм нэгъуэщI 
лъэпкъ адыгэ щIыналъэм исауэ 
тхыдэм ущрихьэлIэркъым. Адыгэ 
щIыналъэр ябжу щытащ ищхъэ-
рэмкIэ Тэн псым къыщыщIэдзауэ, 
Кавказ мылылъэ бгыжьхэм ип-
щэкIэ еуалIэу. КъуэкIыпIэмкIэ 
адыгэ щIыгур нэсырт Сунжэ псыр 
Тэрч щыхэлъэдэжым.

Абы лъандэрэ блэкIа илъэсищэ 
бжыгъэхэм адыгэхэм я щIыгукIи я 
бжыгъэкIи хэщIурэ кIуащ. А лIэщIы-
гъуэ хьэлъэхэм адыгэхэр зауэ зэ-
пымычым хэтащ. Адыгэ щIыналъэ 
дахэм, псомкIи бейм, Iузэв хым, хы 
ФIыцIэм лъэкIыныгъэшхуэу къари-
тым Iэджэ къехъуапсэрт икIи апхуэ-
диз зи телъыджагъ Хэкум къезэуэн 
мурадкIэ къэрал куэдым я дзэ 
IэщэкIэ зэщIэузэдахэр къизэры-
гуэрт. Илъэсищэ бжыгъэкIэ абыхэм 
япэ щIэтурэ, я щхьэ, я Хэку 
 яхъу мэжыным къарууэ яIэр тра-
гъэкIуадэурэ, я псэм емыблэжурэ 
къэгъуэгурыкIуащ адыгэхэр. Мис 
аращ ди лъэпкъым къалэшхуэхэр, 
чэщанэхэр куэду ищIын щIыхущIэ-
мыхьар.

НобэкIэ адыгэхэр щопсэу Уры-
сейм хыхьэ Адыгэ, Къэбэрдей-Ба-
лъкъэр, Къэрэшей-Шэрджэс, Осе-
тие Ищхьэрэ - Алание республикэ-
хэм, Краснодар, Ставрополь край-
хэм. Ахэр езыхэр псори адыгэкIэ 
зоджэж, ауэ тхылъхэм щратхэкIэ 

адыгей, къэбэрдей, шэрджэс жиIэу 
иратхэ, а цIэ дыдэхэмкIи нэгъуэщI 
лъэпкъхэр къыдоджэ.

Урыс пащтыхьым 18 - 19-нэ лIэ-
щIыгъуэхэм иригъэкIуэкIа лъэпкъ-
гъэкIуэд-зэрыпхъуакIуэ политикэм 
и зэранкIэ илъэсищэм щIигъукIэ 
екIуэкIа Урыс-Кавказ зауэжьыр щи-
ухым, абы адыгэу къелам и про-
цент 90-р Хэкужьым ирахури, Тыр-
кум яхуауэ щытащ. А лъыгъажэш-
хуэ зауэм адыгэуи нэгъуэщI бгырыс 
лъэпкъхэуи хэкIуэдар зыхуэдизыр 
иджыри зыми къибжыфакъым.

НобэкIэ хамэ къэралхэм адыгэу 
щопсэу мелуан зыбжанэм щIигъу. 
Адыгэм и нэхъыбэр зэрысыр Тырку 
къэралырщ, щыIэхэщ Сирием, 
Еги петым, Иорданым, КъуэкIыпIэ 
Гъунэгъум и адрей къэралхэми, 
Балканым, КъухьэпIэ Европэм, 
Америкэм. Адыгэхэу Урысейм исыр 
700-м нос.

Япэми хуэдэу, ноби адыгэхэр лIа-
къуэ зыбжанэу зэхэтщ, хэкужьырыс 
адыгэхэм яхохьэр лъакъуэхэу: шап-
сыгъхэр - зыщыпсэур хы ФIыцIэ 
 Iуфэрщ, бжьэдыгъухэр, абазэхэ-
хэр, кIэмыргуейхэр - Адыгэ Рес-
публикэм исхэщ. Беслъэнейхэр, 
къэбэрдейхэр - Къэрэшей-Шэрджэс 
Республикэм. Къэбэрдейхэр Къэ-
бэр дей-Балъкъэр Республикэм исщ. 
Адыгэ чыристанхэр Осетие Ищ-
хъэрэм и Мэздэгу районым исхэщ, 
Ставрополь, Краснодар край хэми 
яхэпхъауэ къуажэ бжыгъэ яхэсщ.

Адыгэхэр дунейпсо цIыхубэ циви-
лизацэм хэлъхьэныгъэ гъэнэхуа 
хуэ зыщIа, ар зыгъэкIуэта лъэпкъ-
хэм ящыщщ. Египет, Сирие, Иор-
дан къэралхэр зэфIэувэн щхьэкIэ а 
щIыналъэхэр псэупIэ зыхуэхъуа 
адыгэхэм я лIыгъэ, я акъыл, я гуа-
щIэшхуэ халъхьэурэ къогъуэ-

гурыкIуэ, ноби щагъэтакъым. 
 Тырку къэралри республикэр зэ-
фIэ увэным, щэнхабзэм, литера-
турэм заужьыным хэлъхьэныгъэш-
хуэ хуи щIащ ди лъэпкъым. Адыгэ-
хэмрэ урысхэмрэ я зэпыщIэныгъэр 
Киевс кэ Русым къыщожьэ. Урысей 
къэралыгъуэр зэфIэувэн папщIэ 
нэгъэсауэ къулыкъушхуэ щагъэ-
зэщIащ, я гъащIэ куэди халъхьащ 
адыгэпщхэм, абыхэм къатехъукIы-
жу лIэщIыгъуэхэм урысхэм зыхэзы-
гуэшэжа я бынхэм уеблэмэ ады-
гэпщ Темрыкъуэ, Къэбэрдейм я 
пщы нэхъыжьт, ипхъу Гуащэней 
Иван IV и щхьэгъусащ.

Адыгэхэм я хабзэхэр, адыгагъэр, 
я фащэр, Iэщэхэр, Нарт эпосыр, я 
щIыгу лэжьэкIэр, адыгэшхэр, Iэщ 
зехуэкIэр, нэгъуэщI куэд лъэпкъ 
 гъунэгъухэм яфIэфIу ящтащ икIи 
ахэр адыгэхэм зэраIэрыкIыр ящы-
гъупщэркъым. Зэрыкавказу зэлъа-
щIысащ адыгэ фащэр, ди къа-
фэхэр, къызэрыфэ макъамэхэр. 
Тхыдэм зыщIыпIи къыхэщыркъым 
адыгэхэр, сыт хуэдэу лъэщу щы-
мытами, нэгъуэщI къэрал е нэмыщI 
лъэпкъ теуэу, зауэ иращIэкIыу 
 къа зэуауэ. Ауэ езы адыгэхэм я тхы-
дэ кIыхьым сыт щыгъуи къахудэ-
хуащ я Хэкур яхъумэжын, кIэи 
бжыхьи зимыIэж биймрэ абыхэм 
къращIылIэ зауаехэмрэ япэщIэтын.

Адыгэхэм гъащIэ гъуэгуу къа-
кIуам  сыт хуэдэ гузэвэгъуэрэ, гу-
жьеигъуэрэ хэмытами, сыт хуэдэ 
хьэзаб ятемылъами, дэнэ къэра-
лыгъуэ къыщымыхутами, лъэпкъ 
зэхуэ мыдэ дапщэм яхуэмызами, 
яхузэфIокIыр я бзэр, адыгагъэр, 
зыми емыщхь адыгэ хабзэ гъуэ-
зэджэр яхъумэжын.

Зыгъэхьэзырар
НЭЩIЭПЫДЖЭ Замирэщ.

Ди лъэпкъ уардэм и къежьапIэр

зи мылъкуу щытхэм а унэм хыхьэ Iыхьэ мы-
гуэшыр капитальнэу зэгъэпэщыжынымкIэ 
фондыр къызэрагъэпэщын папщIэ счёт хэ-
хам ахъшэ щызэхуахьэсыну траухуамэ, счёт 
хэхар къызэзыгъэпэщам а счётым илъ 
ахъшэм Къэбэрдей-Балъкъэр Республикэм 
е муниципальнэ щIыналъэм Урысей Феде-
рацэм ПсэупIэмкIэ и кодексым ипкъ иткIэ 
фэтэр куэд хъу унэм хиубыдэ псэупIэ псори 
Къэбэрдей-Балъкъэр Республикэм и къэрал 
мылъкум щыхагъэхьэжам деж зэрыритыж 
Хабзэр;

псэупIэхэр щаухуэ щIыналъэхэм ком-
лекснэу зыщаужьыну гъунапкъэхэм къри-
убыдэу щыIэ унэхэм хиубыдэ псэупIэ щхьэ-
хуэхэр зэращэ Хабзэр.

2. Мы унафэр зэрагъэзащIэм кIэлъыплъы-
ну и пщэ илъхьэн Къэбэрдей-Балъкъэр Рес-
публикэм и Правительствэм и УнафэщIым и 
япэ къуэдзэ Къуныжь М.А.

Къэбэрдей-Балъкъэр Республикэм и
Правительствэм и УнафэщI
   МУСУКОВ Алий.

ЩIыналъэхэм компекснэу зегъэужьынымкIэ IэнатIэм ехьэлIа 
зэпыщIэныгъэхэр зэблэгъэкIыным и IуэхукIэ

Къэбэрдей-Балъкъэр Республикэм и
Правительствэм и

 Унафэ

И гур къэувыIэри

Тыркум и ищхъэрэ-къухьэпIэ 
лъэ ныкъуэмкIэ щыIэ Мугла щIы-
налъэм автобуситI щызэжьэхэ-
уащ: туристхэр къезышэкIымрэ 
школакIуэхэр зэрысымрэ. 

Турист автобусыр къыхуэкIуэ 
гъуэ гум телъадэри, еджакIуэхэр 
зэрыс транспортым еуащ икIи 
щхьэпридзыжащ. Абы и шофёрыр 
занщIэу хэкIуэдащ. Зэ рыхуагъэ-
фащэмкIэ, къэхъукъащIэр къы-
зыхэкIар щIалэм и гур къызэрыу-
выIарщ.

Автобусым исащ Украинэм икIа 
зыплъыхьакIуэхэр. Гъуэгу къэхъу-
къащIэм фэбжь хахащ турист 
 41-м, школ автобусым и шофё-
рымрэ еджакIуи 7-мрэ.

Къэрал Думэм
къыщыхалъхьэ

УФ-м и Правительствэм диIы-
гъынущ автомобилхэм Iэмал 
имыIэу техникэ кIэлъыплъыны-
гъэ яIэн хуейуэ щыт хабзэр 
 Iу хыжыным теухуауэ къыха-
лъхьа жэрдэмыр.

- ГъащIэм къызэригъэлъа-
гъуэмкIэ, автомашинэр фIыуэ зы-
лъагъухэр жыджэру кIэлъоплъ я 
шынагъуэншагъэр къызэгъэпэща 
зэрыхъунум, абы ипкъ иткIэ щхьэж 
и транспортым и щытыкIэр езым 
къапщытэжыну Iэмал етыныр 
 къезэгъыу къызолъытэ, - жиIащ 
УФ-м и Правительствэм и УнафэщI 
Мишустин Михаил.

Автомобилхэм я техникэ кIэ-
лъыплъыныгъэр къэпщытэным те-
ухуа хабзэр нэхъыфI зэращIынум 
иджыпстукIэ хоплъэж, мы тхьэма-
хуэм ар Къэрал Думэм къыщы-
халъ хьэнущ.

Iэмал имыIэу а Iуэхур ща-
гъэзэщIэн хуейуэ къалъытэр ав то-
ма ши нэр нэгъуэщIым и цIэкIэ щIэ-
рыщIэу щатхыжымрэ транс по р-
тым и ныбжьыр илъэси 4 нэхърэ 
нэхъыбэ щыхъумрэщ. ХабзэщIэм 
хиубыдэнукъым хьэлъэзешэ ма-
шинэхэмрэ автобусхэмрэ.

Автомобилхэм Iэмал имыIэу тех-
никэ кIэлъыплъыныгъэ яIэн  хуейуэ 

щыт хабзэр Iухыжыныр къыхилъ-
хьащ УФ-м и ГИБДД-м и унафэщI 
Черников Михаил. Абы и щхьэу-
сыгъуэу къегъэув языныкъуэ 
 щIыналъэхэм техникэ кIэлъып-
лъыныгъэхэр щрагъэкIуэкI Iуэху-
щIапIэхэр зыхуей хуэзэу къызэ-
рыщызэмыгъэпэщар. 

Шэшэным и Iэтащхьэр 
ягъэпажэ

Шэшэн Республикэм и Iэта-
щхьэ Кадыров Рамзан шэшэныб-
зэм и зыужьыныгъэм хуищIа 
хэлъ хьэныгъэм папщIэ орденкIэ 
ягъэпэжащ. Дамыгъэ лъапIэр 
щIыналъэм и унафэщIым ириты-
жащ республикэм егъэджэны-
гъэмрэ щIэныгъэмкIэ и министр 
Байсултанов Идрис.

- Анэдэлъхубзэр хъумэнымкIэ, 
ар егъэфIэкIуэнымкIэ Кадыров 
Рамзан лэжьыгъэшхуэ ире-
гъэкIуэкI. Сабийхэм я бзэр ш э-
рыуэу яIурылъу къэгъэхъуныр къа-
лэн нэхъыщхьэхэм ящыщ зыуэ 
 игъэуващ республикэм и Iэта-
щхьэм. Апхуэдэ гулъытэр хуэунэ-
тIащ бзэм и пщIэр Iыгъыжыным, 
ар зей лъэп къым IэщIэмыгъэху-
ным, - жиIащ министрым.

Iуэхур ипэкIэ гъэкIуэтэным бзэ-
щIэныгъэлI цIэрыIуэхэр, егъэ-
джакIуэ пажэхэр хэтщ. Абы и лъэ-
ныкъуэкIэ мэлажьэ Шэшэн Рес-
публикэм ЩIэныгъэхэмкIэ и ака-
демиер, Шэшэныбзэр джынымкIэ 
институт къызэрагъэпэщащ, 
тхылъи 10 зэхэт пэжырытхэ пса-
лъалъэшхуэ ягъэхьэзыращ, гъэ 
къэс фестиваль, зэпеуэ зэ-
мылIэужьыгъуэхэр ирагъэкIуэкI. 

Мы махуэхэм
ФокIадэм и 14

Гъубж

Фашизмэм ихьахэм я фэ-
еплъым и дунейпсо махуэщ

1812 гъэм Москва франджыдзэм 
зауэншэу иратащ, къалэри дзэри 
хъума хъун папщIэ.

1829 гъэм Урысеймрэ Тыркумрэ 
Iэ традзащ Адрианополь мамыры-
гъэ зэгурыIуэныгъэм.

1853 гъэм Тыркум Урысейм зауэ 
кърищIылIащ. Кърым зауэм щIи-
дзащ.

1960 гъэм ЩIыдагъэ зыщэ 

къэралхэм я зэгухьэныгъэр 
(ОПЕК) къызэрагъэпэщащ. Абы 
хыхьащ Иракыр, Ираныр, Кувей-
тыр, Сауд Хьэрыпыр, Венесуэлэр.

1973 гъэм «къалэ-лIыхъужь» цIэр 
фIащащ Новороссийскрэ Керчрэ.

1871 гъэм къалъхуащ генерал-
майор, КъуэкIыпIэ Жыжьэм пащы-
тыхьым щиIа армэм и дзэзешэу  
щыта Хьэгъундокъуэ Едыдж.

1914 гъэм къалъхуащ шэрджэс 
тхакIуэ Хъыту Сайдин.

1947 гъэм къалъхуащ хьэры-
чэтыщIэ, политик, жылагъуэ лэ-
жьа кIуэ цIэрыIуэу щыта Дер Ста-
нислав. 

1950 гъэм къалъхуащ экономикэ 
щIэныгъэхэм я доктор, КъБКъМУ-м 
и прфессор Щоджэн БетIал.

1952 гъэм къалъхуащ педагогикэ 
щIэныгъэхэм я кандидат, потреб-
кооперацэм щыхурагъаджэу Бел-
город дэт университетым Налшык 
щиIа къудамэм и егъэджакIуэу 
щыта ХьэфIыцIэ Эльмирэ. 

1965 гъэм къалъхуащ 2008-2012 
гъэхэм УФ-м и Президенту,  2012-
2020 гъэхэм къэралым и Правите-
льствэм и УнафэщIу щыта, 2020 
гъэм щIышылэм и 16-м къы-
щыщIэдзауэ УФ-м Шынагъуэнша-
гъэмкIэ и Советым и УнафэщIым и 
къуэдзэ Медведев Дмитрий. 

«Адыгэ псалъэ» газетым и Ин-
тернет IэнатIэм и унафэщI Бицу 
Жаннэ къыщалъхуа махуэщ.

*   *   *
Дыгъэр къыщIэкIынущ сыхьэти 

5-рэ дакъикъэ 43-м, къухьэжынущ 
сыхьэт 18-рэ дакъикъэ 18-м.

Махуэм и кIыхьагъщ сыхьэт           
12-рэ дакъикъэ 35-рэ.

Дунейм и щытыкIэнур
«pogoda.yandex.ru сайтым зэри-
тымкIэ, ди республикэм махуэм 
пшэр техьэ-текIыу щыщытынущ. 
Хуабэр махуэм градус 22-23, жэ-
щым градус 14-15 щыхъунущ.

ФокIадэм и 15
Бэрэжьей

Демократием и дунейпсо ма-
хуэщ

Урысейм и Санитар-эпидемио-
логие къулыкъум и лэжьакIуэхэм 

я махуэщ
1921 гъэм ЦIыхубэ комиссархэм я 

советым къищтащ сабийхэм я узын-
шагъэр хъумэным теухуа унафэ.

1932 гъэм Къэбэрдей-Балъкъэр 
пединститутыр къызэIуахащ.

1971 гъэм щIыуэпсыр хъумэным 
хуэлажьэ «Гринпис» зэгухьэны-
гъэр къызэрагъэпэщащ.

2000 гъэм Австралием и къалэ 
Сидней къыщызэIуахащ XXVII 
 гъэмахуэ Олимп джэгухэр. Алыдж-
урым бэнэкIэмкIэ абы чемпион 
щыхъуауэ щытащ Къардэн  Му - 
рат.

1911 гъэм къалъхуащ филосо-
фие щIэныгъэхэм я доктор, про-
фессор, КъБАССР-м щIэныгъэм-
кIэ щIыхь зиIэ и лэжьакIуэ, «Ка-
бардино-Балкарская правда» га-
зетым и редактор нэхъыщхьэу 
щыта  ЦокIыл Борис.

1938 гъэм къалъхуащ усакIуэ, 
критик, литературэдж Къэжэр 
Хьэмид.

1946 гъэм къалъхуащ егъэ-
джакIуэ, зэдзэкIакIуэ, жылагъуэ 
лэжьакIуэ Хъуажь Фахъри.

1949 гъэм къалъхуащ шэрджэс 
усакIуэ, журналист Пхъэш Му-              
Iэед.

1952 гъэм къалъхуащ КъШР-м и 
къэрал къулыкъущIэ Дохъушо-
къуэ Зураб.

УсакIуэ, тхакIуэ, драматург Лы-
къуэжь Нелли къыщалъхуа ма-
хуэщ.

1960 гъэм къалъхуащ КъШР-м и 
Правительствэм и УнафэщIу щыта 
Къардэн Мурат.

*   *   *
Дыгъэр къыщIэкIынущ сыхьэти 

5-рэ дакъикъэ 44-м, къухьэжынущ 
сыхьэт 18-рэ дакъикъэ 16-м.

Махуэм и кIыхьагъщ сыхьэт            
12-рэ дакъикъэ 32-рэ.

Дунейм и щытыкIэнур
«pogoda.yandex.ru сайтым зэри-
тымкIэ, ди республикэм махуэм 
пшэр техьэ-текIыу щыщытынущ. 
Хуабэр махуэм градус 23-24-рэ, 
жэщым градус 16-17 щыхъунущ.

Дунейм  щыхъыбархэр

2021 гъэм           шыщхьэуIум и 31-м            Налшык къалэ №182-ПП

КъБР-м и Iэтащхьэм и Ад ми ни ст рацэм жэщми ма-
хуэми щолажьэ корруп цэм пэщIэты ным теу хуауэ пIэщIэ-
гъуэкIэ цIыху хэр здэ псалъэ  хъуну телефонхэр:

8(8662) 40-89-70, 40-34-32.

Гу зылъытапхъэ

Псы, гуэл Iуфэхэр къабзэу 
зехьэныр Iуэхугъуэ нэхъыщ-
хьэхэм ящыщщ.

«Урысейм и псыхэр» акцэм 
ипкъ иту 2021 гъэр икIыху 
Къэбэрдей-Ба лъкъэрым 
щэбэт щIыхьэхуу 84-рэ щра-
гъэкIуэкIынущ. Абы и ны-
къуэм нэблагъэр кърахьэ-
лIащ.

 КъБР-м Экологиемрэ щIы-
уэпсым и хъугъуэфIыгъуэхэм-
кIэ и министерствэм псы 
 ресурсхэмкIэ и къудамэм и 
 уна фэщI ДыщэкI Казбэч 
дызэ рыщигъэгъуэзамкIэ, зы 
илъэ си къэмынэу псы Iу-
фэхэм щызекIуэн хуей къаб-
загъэ мардэхэм ткIийуэ кIэ-
лъоплъ мэ лыжьыхь мазэм 
къы щыщIэдзауэ жэпуэгъуэм 
нэ сыху. Ягъэкъэбза псы Iу-
фэхэри, ягъэ къэбзэн хуейуэ 
къапэщылъхэри псори зэхэту 
километр 236-рэ мэхъу. Абы 
хиубыдэнущ псырэ гуэлу 42-
рэ. ЗэрыгурыIуэгъуэщи, ди 
республикэм псыхэр щынэ-
хъыбэщ.

Зы илъэс къэмынэу лэжьы-
гъэшхуэ иращIылIэ Къэбэр-
дей-Балъкъэрымрэ Ставро-
поль краймрэ я гъунап къэм 
щылъ Тамбукъан гуэлымрэ 
Шэрэдж щIыналъэм и Гуэл 
щхъуантIэхэмрэ, Шэрэдж 
тафэм щыIэ гуэлитхум. Къаб-
загъэ акцэхэр апхуэдэу щра-
гъэкIуэкI къуршыпсхэм я Iу-
фэхэми.

Псыхэмрэ гуэлхэмрэ я Iу-
фэхэр гъэкъэбзэным теухуа 
акцэхэр ди республикэм и 
щIыналъэ 12-ми зэхуэдэу егу-
гъуу щрагъэкIуэкI. Мы илъэ-
сым и кIыхьагъкIэ абы цIыху 
минихым нэс хэтынущ: сту-
дентхэр, лэжьакIуэхэр, къулы-
къущIэхэр, волонтёрхэр.

ШЭРЭДЖ Дисэ. 

Лъэ быдэкIэ 
увахэр

Къабзагъэм 
хуосакъ

Уасэхэм дыкIэлъыплъынущ
Мылъкушхуэ зыбгъэдэлъхэмрэ уасэр зы-

гъэувхэмрэ хамэ къэралхэм иращэ хьэп шып-
хэм тралъхьэм нэхърэ нэхъыбэ Урысейм ща-
гъэувыну хуит зымыщI закон къедгъэщтэным 
и ужь дитынущ. Нобэ, зэрытлъагъущи, «ду-
нейпсо» зэгухьэныгъэ щэ бжыгъэхэм увыIэ-
гъуэ ямыIэу  Урысейм уасэхэм щыхагъахъуэ, 
къэрал кIэлъыплъыныгъэхэр зэрыщымыIэр 
 къагъэсэбэпауэ. Гъэсыныпхъэр, элект ро къа-
рур, щIыгъэпшэрыр, нэгъуэщIхэри куэдкIэ 
нэхъ пуду къэралым ирырагъэш, абы щы-
гъуэм езы и цIыхухэм лъапIэу иращэ. Ком-
мунальнэ Iуэхутхьэбзэ хэмрэ цIыхубэ транс-
портымрэ я уасэхэм махуэ къэс жыхуаIэм 
хуэдэу хохъуэ, цIыхум ахэр къехьэлъэкI 
 хъуащ. Уасэхэм хабзэм къемызэгъыу зэры-
хагъахъуэр щIэпхъаджагъэу къэплъытэ хъу-
нущ икIи абы хэмкIэ жэуап егъэхьын хуейщ.

Пенсэм и IуэхукIэ
ДыхущIэкъунущ цIыхур пенсэ щагъа кIуэу 

щыта илъэс бжыгъэм дызэ ры те хьэжыну 
 Iэмалхэм. ЩIыналъэхэм щып сэум я бжыгъэр 
кIуэ пэтми хощI, ауэ къы зэрыджаIэр нэ-
гъуэщIущ - цIыху гъащIэм хохъуэ! Мы Iуэхур 
зэ гъэзэхуапхъэщ. Къу лыкъущIэхэм хуагъэув 

Дэ ди лэжьыгъэм лъабжьэ хуэтщIыр 
иджырей социалист гупсысэкIэм нэ-
хъыфIу хэлъхэрщ. Ар пэжыгъэрщ, хуи-
ты ныгъэрщ, зэкъуэтыныгъэрщ. Ипэ-
кIэщ дыздэплъэр, зэи дыкъикIуэтыр-
къым. Дэ тхузэфIэкIынущ жылагъуэ зэ-
пIэзэрыт, зыкIи мышынагъуэ духуэн. 
Сыт щхьэкIэ жыпIэмэ, ди дежкIэ нэ-
хъыщхьэр цIыху хэрщ. 

Дэ, социалистхэр, нэхъыбэу дызэгуп-
сы сыр егъэджэныгъэр пщIэншэу щы-
тынырщ, медицинэмрэ псэупIэмрэ псо-
ми тыншу зыIэрагъэхьэфынырщ, цIыху-
хэм лэжьыгъэ ягъуэтынымкIэ шэсыпIэ 
хъу нырщ, пенсэхэр къэзылэжьахэм 
еты нырщ.

Абы зыри гугъу хэлъкъым, ауэ ди зэ-
маным хэпсэукI цIыху къызэрыгуэкI-
хэм а хуитыныгъэр къытрахащ. Пен-
сэм феп лъыт: цIыхухэм я еплъыкIэр 
къамы лъы тэу, абы епха хабзэхэр 
 яхъуэж. Дэ дыте лэжьэнущ цIыхухэм я 
пенсэ ныбжьыр и пIэм игъэувэжыным 

- илъэс 55-мрэ  60-мрэ зыгъэпсэхуакIуэ 
тIысыжу. 

Ди партым и мурад нэхъыщхьэу зы-
щIэ бэнхэм ящыщщ Урысейм щыщыIэ 
хъуа къулейсызыгъэм цIыхухэр къы хэ-
шыныр, зэхуэмыдэныгъэр гъэкIуэ ды-
ныр. Псалъэм къыдэкIуэу жыпIэмэ, ди 
IэщIагъэлI хэм къахутащ Урысейм пен-
сэу нэхъ мащIэ дыдэу сом мин 31-рэ 
щыгъэувын зэрыхуейр, инфляцэм те-
ухуауэ абы илъэс къэс хагъахъуэу. Мыр 
бжыгъэ къызэ рыгуэкIкъым, атIэ къэрал 
мылъкум къыхагъэкIыфын, цIыхухэм 
яхуэфащэ сом бжыгъэщ. 

Ди гупыр иджырей мардэхэм тет, Уры-
сейр псэукIэ и лъэныкъуэкIэ къэрал 
 лъэщу зэфIэзыгъэувэну къалэн зыщы-
зыщIыж политикэ партщ. Ди партыр 
езым и зэфIэкIкIэ, зэчийкIэ, жэрдэмкIэ 
къэрал хъугъуэфIыгъуэхэр зыхъумэ 
гупщ. Урысейм и къэкIуэнур къызы фIэ-
Iуэху псоми гъусэ зыкъытхуащIыну къы-
худоджэ. Бюл летеным ит 6-р къыхэфх! 

ПщIэ зыхуэсщI хэхакIуэхэ!
«Яблоко» политикэ партым и 

программэу сэ Хэхыныгъэхэм 
сызэрыхэтыр мыращ: «Щхьэ-
хуитыныгъэ. ЦIыхум и хуитыны-
гъэхэр. Демократие. ГъащIэ 
шы нагъуэншэ».

ЦIыхухэр нэхъыфIу зэры псэу-
ным, къэралыр нэхъ лъэщ хъу-
ным дыхущIэкъун хуейщ. Абы 
щхьэкIэ къалэн пыухыкIахэр 
дгъэ белджылыпхъэщ. Абы хеу-
быдэ зи ныбжь хэкIуэтахэмрэ 
сабий зыпI унагъуэхэмрэ ядэ Iэ-
пыкъуныр. 

Иджыпсту сыт тлъагъур?! Ди медици-
нэр, егъэджэныгъэр, щIэныгъэр, инфра-
структурэр хэпщIыкIыу екIэкIуащ. Ди эко-
номикэр зэпIэзэрыт хъун щхьэкIэ, къэра-
лым сом къыхуэзыхь хьэрычэтыщIэхэм 
защIигъэкъуэн хуейщ. 

Къэралым и пщэрылъхэр игъэзэщIап-
хъэщ. Законхэр зэрылажьэм теухуауэ жэ-
уап егъэхьын хуейщ ахэр къэзыщтэхэм. 

Къэралым и щIыналъэхэм псоми я 
 гугъуехьхэр зэхуэдэщ икIи ахэр щIыуэп-
сым и къабзагъэм, хьэрычэт Iуэхум, ула-
хуэхэр зэрыцIыкIум, нэгъуэщIхэми ехьэ-
лIащ. Апхуэдэуи къэгъэлъэгъуапхъэщ зы 
Iуэху - къэрал унафэ зыщIхэмрэ депутат-
хэмрэ цIыхубэм зэрапэмыгъунэгъурщ. 
ЦIыхум я нэхъыбэр гугъу йохь, унэ къахуэ-
мы щэхуу е хущхъуэ уасэ ямыIэу. 

ПщIэ зыхуэсщI хэхакIуэхэ! Мы Iуэху -       
хэр зэ рыдгъэзэкIуэжыну хэкIыпIэщIэхэр 
къэд гъуэтын хуейщ. Урысей къэралыр ду-
ней псом щынэхъыфIхэм ящыщщ, щIы-
уэпс хъугъуэфIыгъуэхэм я процент 42-рэ 

бгъэдэлъу. АрщхьэкIэ ди гугъу-
ехьхэр къызыхэкIыу къэслъы-
тэр щIыналъэхэм зэхуэдэу, 
ири къуу ахъшэр зэрытрамы-
гуашэрщ. Къэрал аппаратым, 
полицэм, IэнатIэ хэхахэм тра-
гъэкIуадэр гъэмэщIэн хуейщ, 
абы къыдэхуэр социальнэ Iуэ-
хум, узыншагъэр хъумэнымрэ 
егъэ джэныгъэмрэ, тегуэшап-
хъэщ.

ЦIыхухэм хуэфащэ улахуэ 
щIа мыIэр, пенсэ тэмэм къа-
щIы Iэрымыхьэр сыт къызы хэ-

кIыр? Къалъхум и бжыгъэр хэхъуэн 
щхьэкIэ къагъэсэбэп Iэмалхэм зыри къи-
кIынукъым Iэпхъуэшапхъуэм и Iуэхум, 
лIэхэр зэрыкуэдым демылэжьмэ. 

ЦIыхухэм я хэхъуэр къызыпэкIуэн хуейр 
дэ Iэпыкъуныгъэ щхьэхуэхэр етыныр-
къым, атIэ хуэфащэ улахуэ яхуэгъэувы-
нырщ. 

Ди къэралым дэIэпыкъуныгъэ зритыр 
IуэхущIапIэ инхэращ, фермер IэнатIэ Iут-
хэм ар яIэрыхьэркъым. Iулъхьэми Iэмал 
имыIэу дыпэщIэтын хуейщ.

ПщIэ зыхуэсщI хэхакIуэхэ! Дэ дызителъ-
хьэр щхьэхуитыныгъэрщ, цIыхухэм я хуи-
тыныгъэхэр хъумэнырщ, политикэ тэмэм 
щыIэнырщ. Къэрал унафэщIхэр едэIуэн 
хуейщ цIыхубэм я Iуэху еплъыкIэхэм. 
Къы зэрагъэгугъэр нэхъыбэщ, ауэ псэу-
кIэр абы щхьэкIэ нэхъыфI хъуркъым. Эко-
номикэ зэхъуэкIыныгъэхэр егъэкIуэкIып-
хъэщ, IуэхущIапIэхэм технологие лъагэ-
хэр къыщагъэсэбэпын хуейщ. Мы Iуэхухэр 
дгъэзэщIэн щхьэкIэ фи дэIэпыкъуныгъэ 
сыхуэныкъуэщ, Iэ фIэтыну зыфхузогъазэ.

«Яблоко»  урысей  политикэ  партым  къыбгъэдэкIыу
зыкъэзыгъэлъэгъуа  Атамановэ  Иринэ

Сымаджэ хьэлъэхэмрэ ныкъуэдыкъуэ-
хэм рэ защIэгъэкъуэнымкIэ «ГумащIа-
гъэ-07» псапащIэ фондым и унафэщIу 2017 
гъэ лъандэрэ сы щытщ, абы къыхэкIыу 
фIыуэ къызгуроIуэ цIы хум я гугъуехьхэр 
зыхуэдэр, тхьэмыщкIагъэр къызыхэкIыр, 
жы лагъуэр зыхуэныкъуэ дэIэпыкъуныгъэ-
хэр.

УФ-м и Федеральнэ Зэхуэсым и Къэрал 
Думэм и депутату зыхезгъэхыну зыкъы-
щIэз гъэ лъагъуэм и щхьэусыгъуэ нэхъыщ-
хьэр, - къэралым и щIыналъэхэм псори зэ-
хуэдэу зегъэу жьы нымкIэ щыIэ Iэмалхэр 
гъэ зэщIэн, жыла гъуэхэр зэ Iу зэпэщу гъэп-
сэун хуейуэ къызолъытэри аращ.

Медицинэ

Медицинэм и Iуэхутхьэбзэхэр къэралым 
и дэтхэнэ жылагъуэми нэгъэсыпхъэщ. Мы 
зэманым гу зы лъыттэращи, «фонд» зэ мы-
лIэу жьыгъуэхэмрэ а Iуэхум дэлэлу хэтхэмрэ 
сом мелардхэр зэхадыгъуэ,  хущхъуэхэмрэ 
Iэмэп сы мэхэмрэ къыщащэхукIэ. Аращи, 
къэрал кIэ лъып лъыныгъэхэр нэхъ ткIий 
щIын хуейщ. Зи Iуэху тхьэбзэхэм пщIэ щIа-
тыну къэзыгъэув къэрал сымаджэщхэр 
 къехьэкI-нехьэкI хэмыту жэуапым ешэлIэн 
хуейщ. Сымаджэхэм пап щIэ ахъшэ зэхуа-
хьэсу зэ рыщытри къекIуркъым ди къэрал 

къулейм хуэдэм и дежкIэ, ар и мылъкум 
къы хигъэкIыфу щытыпхъэщ.

Зэхуэдэныгъэ

Урысей Федерацэм щып сэухэм я хуи-
тыныгъэхэр зэхуэдэу щытын  хуейщ. ЦIыху-
хэр щIэупщIэ зэпытщ: «Сыт мыпхуэдиз 
щIы уэпс хъугъуэфIыгъуэ зыбгъэдэлъ ди 
къэ ралым щыпсэум и процент 90-р щIы-
хуэмыщIар?». Сэ тезгъэчыныхьынущ Уры-
сейм къыщалъхуа дэтхэнэми ди зэхуэдэу 
щыт щIыуэпс х ъугъуэфIыгъуэхэм ящыщу 
ящэм и Iыхьэ хэха цIыхум илъэс къэс 
етыным теухуа законыр къащтэ ным. Хэкур 
зейр цIыхухэращ!

Егъэджэныгъэ

Школхэм, сабий гъэсапIэхэм зы Iуэхут-
хьэбзэ щхьэ кIи адэ-анэхэм ахъшэ щызэ-
хадзэ къэхъун хуейкъым. Ар зи пщэрылъыр 
езы къэралырщ. Урысейм и школ псоми 
зэрыщеджэ тхылъхэр зэхуэдэу щытын 
 хуейщ. Урысейм щеджэ дэтхэнэ студентми 
Iэмал иIэн хуейщ, еджапIэм зэ ры щIэ тIыс-
хьэу, илъэс 15-20-м тещIыхьауэ процент 
зытемылъ кредит къищтэну. 

Кузьминов Олег
(«Родина» урысейпсо 

политикэ парт)

«Захуагъэ  здэщыIэ  Урысей»
партыр  пэжым  и  телъхьэщпенсэшхуэхэр щыIэн хуейкъым, Москва деж 

къыщахь пенсэм нэхърэ нэхъ мащIэ къэра-
лым и щIыналъэхэм къыщахьынри къезэ-
гъыркъым.

Iулъхьэм теухуауэ
КъулыкъущIэхэм ялэжьа щIэпхъаджагъэ-

хэм я пIалъэр икIауэ зыгъэув законыр къу-
тэжыныр къыхэтлъхьэнущ. Илъэсищ пIалъэм 
тещIыхьа законыр, абы и ужькIэ сом мелард 
бжыгъэхэр зыдыгъуа къулыкъущIэхэм уго-
ловнэ жэуап ямыхьу зэрыщхьэщахым теу-
хуар, къэзыщтар  хэкум и епцIыжакIуэхэрт, 
цIыхубэм я псэу кIэр зыхуэдэнур къызыфIэ-
мыIуэху хэрт. Къэрал мылъку «зышхам», Iулъ-
хьэ къе Iызыхам и щIэпхъаджагъэр Хэкум еп-
цIыжам илэжьам хуэбгъадэ хъунущ икIи жэ-
уап егъэхьыпхъэщ.

Къэрал унафэ зезыхьэн хуейр Урысейм и 
цIыхухэм яфI зезыхуэ, я псэукIэр егъэ фIэ-
кIуэ ным хущIэкъу пашэхэрщ. ЩIыпIэ рефе-
рендумхэм теухуа законхэр къэщтэн хуейщ - 
цIыхухэм я къуажэм,  къалэм щекIуэкIыну зэ-
хъуэкIыныгъэхэм хащIыкIыу, хагъэгъуазэу 
щы тын хуейщ. Ди Хэкур тлъагъуну дызэры-
хуейр дэ езым ди IэкIэ зэтедухуапхъэщ. 
ЦIыху бэ зэ хуэсхэм юридическэ къару егъэ-
гъуэтыныр тфIэкъабылщ.

«Урысей Федерацэм и Федеральнэ Зэхуэсым и Къэрал Думэм и депутатхэр хэхыным теухуауэ»
20-нэ Федеральнэ законым и 66-нэ статьям и 1-нэ Iыхьэм ипкъ иткIэ тхыгъэхэр пщIэншэу тыдодзэ. 

«Родина» политикэ партым къалэн
нэхъыщхьэу зыхуигъэувыжхэр

Урысей Федерацэм и Федеральнэ Зэхуэсым и Къэрал Думэм 
и VIII зэхыхьэгъуэм и депутату хахыну зыкъэзыгъэлъагъуэ, 
КПРФ-м и Къэбэрдей-Балъкъэр Республикэ къудамэм и япэ 
 секретарь Пащты Борис Бахъсэн щIыналъэм хыхьэ Къулъ-
къужын Ищхъэрэ къуажэм 1957 гъэм мэлыжьыхьым и 8-м къы-
щалъхуащ. 1979 гъэм - КъБКъУ-р инженер-механик, 2002 гъэм 
Москва дэт Индустриальнэ университетыр юрист IэщIагъэхэр 
иIэу къиухащ. 

1979 - 1987 гъэхэм Октябрьскэ райкомым, Налшык къалэ ко-
митетым, ВЛКСМ-м и Къэбэрдей-Балъкъэр обкомым инст-
рукто ру щылэжьащ. 1985 - 1997 гъэхэм «ЩIалэгъуалэ унэм» и 
уна фэ щIу, 1995 - 1997 гъэхэм Налшык къалэ щIыпIэ самоуправ-
ленэм и депутату щытащ. 1997 - 2003, 2003 - 2007, 2013 - 2019 
гъэхэм КъБР-м и Парламентым депутату щыIащ. 

2007 гъэ лъандэрэ къэрал къулыкъу ирехьэкI. А илъэсым ще-
гъэжьауэ ар лэжьащ КъБР-м щIалэгъуалэ Iуэхухэмрэ жылагъуэ 
зэгухьэныгъэхэм ядэлэжьэнымкIэ и къэрал комитетым и 
унафэщIу. 2009 - 2012 гъэхэм КъБР-м щIалэ гъуалэ Iуэхухэмрэ 
жы лагъуэ зэгухьэныгъэхэм ядэлэжьэ нымкIэ и министру лэ-
жьащ. Иджыпсту КъБР-м и Парламентым и 6-нэ зэхыхьэгъуэм 
и депутатщ.

Пащты Борис къыхуагъэфэщащ ВЛКСМ-м и Къэбэрдей- 
Балъкъэр обкомым, ВЛКСМ-м и ЦК-м я щIыхь тхылъхэр, 
 ВЛКСМ-м и ЦК-м «Комсомолым жыджэру зэрыщылэжьам пап-
щIэ» дамыгъэр, «Урысейм и Парламент» дамыгъэр, КъБР-м, 
КъБР-м и Парламентым я щIыхь тхылъхэр къратащ, Урысей 
Федерацэм и Федеральнэ Зэхуэсым ФедерацэмкIэ и Советым 
и щIыхь тхылъри къыхуагъэфэщащ. 

Къабзагъэм телажьэ «Эко-
ло гис тика» щIыналъэ Iуэху-
щIапIэм иджыблагъэ езым и 
мылъкукIэ къищэхуащ пхъэн-
кIийр зырадзэ европей кон-
тейнеру 1000. Ахэр нобэ къа-
гъэсэбэпхэм нэхърэ нэхъ инщ. 
ПхъэнкIиидзыпIэ щIэхэр Нал-
шык и щIыпIэ куэ дым щIадза-
уэ щызэбграш.

ШЫЩХЬЭУIУМ и кIэм къа-
Iэры хьа контейнерхэр щIыпIэ 
54-м щагъэувыну хунэсащ. 
ИпэкIэ къагъэ сэбэпахэм елъы-
тауэ абы хэм я дэтхэнэми кIэ-

НафIэдз Ислъам хирургщ, онкологщ, колопроктологщ. 
НыбжькIэ щIалэми, медицинэ щIэныгъэшхуэ бгъэдэлъщ. 
И IэщIагъэм, и мурадхэм ятеухуауэ дэ абы иджыблагъэ 
депсэлъащ.

- Ислъам, дапщэщ ущыдихьэхар медицинэм?
- Класс нэхъыжьхэм унэса нэужь, уегупсысу щIыбодзэ 

IэщIагъэ пхуэхъуну узыхуейм. Абы щыгъуэм деж нэхъыбэу 
узэдэIуэн хуейр уи гурщ. Сэ ебгъуанэ классым сыщынэсам 
медицинэм сыхуеджэну сызэрыхуейр къызгурIуат. Си анэ-
адэр ехъуапсэрт программист IэщIагъэм. Ауэ, IэщIагъэ 
къыхэхыныр чэнджэщ къудейкIэ зэфIэкIыркъым. Уи гъа-
щIэр зэрыхъунур куэдкIэ елъытащ абы. Арати, сэ езым 
къыхэсхри, сыщIэтIысхьауэ щытащ Къэбэрдей-Балъкъэр 
къэрал университетым медицинэмкIэ и факультетым. 
Егъэлеяуэ гугъущ медицинэм ухуеджэну. ЕджапIэбжэр 
Iупхыу ущыщIыхьа дакъикъэм къыбгурIуэн хуейщ цIыхум и 
узыншагъэр уэлъытауэ зэрыщытынур. Ауэ апхуэдэ жэ-
уаплыныгъэ зыхэпщIэнри мащIэщ - IэщIагъэм удихьэхып-
хъэщ. Сэ ещанэ курсым сыщIэсу лэжьэн щIэздзащ - Рес-
публикэ клиникэ сымаджэщым операцэ щызыщIхэм се-
гъэщIылIауэ. Операцэ ящIа нэужь, абы зэрелэжьа Iэ мэ псы-
мэхэр зэщIэткъуэжырт. Сэ а лэжьапIэм сыщIэувам и 
щхьэу сыгъуэр зыт: операцэ щащIкIэ сыкIэлъыплъынырти, 
ар хэ кIыпIэу къэзгъуэтащ. ЗэрыжаIэщи, «нэм илъагъу Iэм 
ещIэж», икIи апхуэдэу илъэсищкIэ сылэжьащ. ИужькIэ ин-
тернатурэр хирургыу къэзухащ. 

- Москва щыпыпщащ уи щIэныгъэм, лэжьыгъэ IэнатIи 
ущыпэрытащ…

- Иджыри сыстуденту, операцэхэм сыщыщIэт зэманым сэ 
слъагъурт цIыхухэм я шхалъэхэр колоректальнэ рак хъуауэ 
нызэрашэр. Абыхэм си гур ящIэузт. Сегупсысырт уадэIэ-
пыкъу зэрыхъуну Iэмалхэм. А гупсысэр си щхьэм илъу 
 Москва сыкIуащ си щIэныгъэм хэзгъэхъуэну, сылэжьэну. 
Иджырей технологиехэр къэзгъэсэбэпу операцэхэр сщIыну, 
сымаджэм узэрыдэIэпыкъун зы Iэмал закъуэ щыIэмэ ар 
къэзгъэсэбэпыфу зезгъэсэну сыхуейт. Ординатури, ас пи-
ран тури къэзухащ, Москва колопроктологиемкIэ Рыжых А. 
Н. и цIэр зезыхьэ къэрал щIэныгъэ центрым сыщылэ жьащ. 
IуэхущIапIэм шхалъэ узыфэхэм щоIэзэ. Илъэс и пэ абы «Ме-
дицэ къэпщытэныгъэхэмкIэ лъэпкъ центр» къыфIащащ. Сэ 
сеIэзащ шхалъэм и онкологием. Иджырей колоноскопием 
Iэмал къует колоректальнэ ракым цIыхур щыпхъумэну. А 
узыфэр нэхъ пасэу къэпхутэхукIэ нэхъ гъэхъу жыгъуафIэщ. 

- Еджэнымрэ лэжьэнымрэ пхузэгъэпщэну?
- Дохутырыр зэпымыууэ еджэн хуейщ. Сыту жыпIэмэ, ме-

дицинэр зэи и пIэм иткъым, щIэ гуэрхэр къожьэ, сымаджэм 
узэреIэзэ Iэмалхэми зыщахъуэж щыIэщ. ИтIанэ, «клиничес-
кэ чэнджэщхэр» къыщыдэкIым дежи зыщыбгъэгъуэзэн 
 хуейщ. Илъэс зыбгъупщI и пэ дохутырхэм Iэмал зыхуамы-
гъуэту щыта узыфэхэр иджыпсту нэхъ яджащ. Яхуэгъэхъу-
жи, илъэс бжыгъэкIэ къахузэтегъэувыIи яхэтщ. 

Хамэ къэралыбзэ пщIэн хуейщ, удохутырмэ. Армырамэ, 
щIэныгъэ лэжьыгъэ пхуэтхынукъым. Электрон дунейпсо 
медицинэ библиотекэ щыIэщ - абы тхылъу илъыр къыпхуэ-
гъуэтынукъым, ухэплъэфынукъым хамэкъэралыбзэр умы-
щIэмэ. Ди зэманым псори зэса библиотекэм кIуэр мащIэщ, 
пэжым  ухуеймэ. Электрон библиотекэхэр къежьащи, абы 
зыхуейр къыщагъуэт, итIанэ зэманри нэхъ къыдагъахуэ. 
Пэжщ, тхылъыр пIэщIэлъу уеджэну нэхъ тыншщ, ауэ ап-
хуэдиз къыпхуэщэхунукъым. Дэ дыщылажьэм дежи, зэ пы-
мыууэ доджэ. Сэ згъэунэхуащ мыри: устуденту лъэ кIы ны-
гъэш хуэ хэр зиIэ дохутырхэм уахыхьа нэужь, укъоуIэбжь. 
«Мыр дауэ яхуэщIрэ? Дауэ зрагъэса?», - жыбоIэ. ИтIанэ а 
зы зэппщы тар пхуэмыгъэкъарууну къыпщыхъункIэ хъунущ. 
Мис абдежым уи ерыщагъымрэ а IэщIагъэм хууиIэ нэ-
хъуеиншагъэмрэ текIуэн хуейщ, «схуэщIынущ, сыхэзэгъэ-
нущ», - жып Iэн папщIэ. Сэ апхуэдэу сыIэнкуну сыкIуат цент-
рым. Ауэ щIэ хыу гупым сыхэзэгъащ. «Уи статьяр къохъу лIэ-
рэ? Дэнэ нэбгъэса? ЗыгуэркIэ сэбэп дыхъуну?», - къы зэ уп-
щIырт си лэжьэгъухэр, сытрагъэгушхуэрт. Мазищ къэс зы 
щIэ ныгъэ статья ттхырт, ди лэжьыгъэхэр конференцхэм 
къы щыдгъэлъагъуэрт. ИкъукIэ сэбэп мэхъу апхуэдэ щIэ-
ныгъэ конференцхэр. Куэд къыщыбощIэ, нэгъуэщIхэм я лэ-
жьыгъэхэм укIэлъоплъ, къагъэсэбэп Iэмалхэр зэпыболъыт, 
щIэуэ къежьа гуэрхэр зыбогъэлъагъу. Ординатурэм сыщы-
щIэсым Рязань зыбжанэрэ сыкIуащ. Абы дэт университе-
тым хэтщ псэущхьэхэм наркоз иратурэ операцэ щащI къуда-
мэ. Иужьрейуэ, центрым къытхузэригъэпэщат Сток гольм 
стажировкэ дыкIуэну. Сэ абы си нэ къыхуикIыурэ, ковид узы-
фэр къэхъейри, ди ежьэнри къызэпиудауэ щытащ. 

- Дохутырым зы хьэл гуэр хэлъын хуейуэ къыщIэкIы-
нущ  адрейхэм  яхэмылъу…

- Шынэ пхэлъ хъунукъым, Iуэхум утегушхуэфу ущытын 
 хуейщ дохутыру улэжьэн папщIэ, псом хуэмыдэу ар хирурги-
ем ехьэлIамэ. Псалъэм щхьэкIэ, операцэ щыпщIынум деж, 
абы пыщIа жэуаплыныгъэр зыхэпщIэн хуейщ гурэ псэкIэ. 
Мыри жысIэнут: дохутыр IэщIагъэр къыхэпхамэ, ахъшэм 
 нэхъ мащIэу, лэжьыгъэм нэхъыбэу уегупсысын хуей мэхъу. 
Нэ гъуэщIу жыпIэмэ, IэщIагъэм езым укъыхихауэ щытып-
хъэщ. 

- IэщIагъэм теухуауэ адэкIэ сыт уи мурад?
- Гъатхэ дызыхуэкIуэм си кандидат диссертацэр Москва 

щыпхызгъэкIынырщ зэкIэ си мурад нэхъыщхьэр. 

Епсэлъар  ГУГЪУЭТ Заремэщ.

IэщIагъэм  езым
укъыхех

Худэчых зиIэхэу НСУ-р къа-
зэрыIэрыхьэну щIыкIэр зы-
хъуэжыну гупыж зыщI хэм жэп-
уэгъуэм и 1 пщIондэ Пенсэ фон-
дым лъэIу тхылъ щIалъ хьэн 
 хуейщ. Унафэм къару  егъуэт 
ды зыхыхьэну етIанэгъэ щIы-
шылэм и 1-м щегъэжьауэ. 
ЛъэIу тхылъыр щIэфлъхьэ хъу-
нущ фондым и щIыналъэ уп-
равленэм е ущыпсэу щIыпIэм 
щыIэ МФЦ-м, - къет УФ-м и 
 Пенсэ фондым и къудамэу 
 КъБР-м щыIэм.

УРЫСЕЙМ и Пенсэ фондым и 
Къэбэрдей-Балъкъэр къудамэм 
фигу къегъэкIыж социальнэ 
Iуэхутхьэбзэхэр (НСУ) зыхуащIэ-
нухэм ар  къазэрыIэрыхьэнур 
езы хэр зэрыхуейуэ къыхахыжы-

ФокIадэ мазэм къриубыдэу
- Гуэныхьым щышынэхэм 

ерыскъыр ихъуреягъым къра-
гъэувэкI, кон тейнерхэм ира мы-
дзэн щхьэкIэ. Дэ ар дэнэ здэт-
хьынур? Къызэ ры щIэ кIым кIэ, 
езым я гуэныхьыр дэ ди пщэм 
къыдалъхьэу аркъудейщ, - мэт-
хьэусыхэ пхъэнкIийр дэзыш хэр.

ЦIыхум ерыскъым хуищI 
пщIэр зыхуэдизым гу лъыптэн 
щхьэкIэ куэд ухуейкъым, кон-
тейнерхэм я  Iэгъуэблагъэм зы-
щыпплъыхьын хуейуэ ар къу-
дейщ. ЩIакхъуэ ны къуэш хуэхэр 
щIым щылъщ. Ар пакетым илъу 
къызэрагъэтIылъым шэч хэлъ-

къым, ауэ сыт пхуе щIэнур ар 
зэбгрызыдз тхьэ рыкъуэ гупыш-
хуэхэм? ТIум щыгъуэми гугъу е-
хьыр зи фэ дэхуэр лэжьакIуэ-
хэрщ. Псом нэхъыфIыр зыри 
 лъэ мыIэсын хуэдэу зи щхьэхэр 
гъэбыда щIыщIагъ контей-
нерхэрти,  ахэ ри щIыпIэ псоми 
зэлъэIэсу иджыпстукIэ бгъэу-
выныр тыншкъым. Апхуэдэхэр 
илъэс зыбжанэ хъуауэ къыща-
гъэсэбэп Гагариным, КIыщо-
къуэм я цIэхэр зезыхьэ уэ рам-
хэм. Хуэмурэ адрей щIыпIэ хэ -
ми нэсынщ. ЗэкIэ къытхуэнэр 
лэжьыгъэ гугъур къе зы хьэ-
лIэхэм затедмыгъэ хьэ лъэ-
нырщ.

ШЭРЭДЖ  Дисэ.

рыхубжьэры хуу хуэдизрэ ны-
къуэкIэ нэхъыбэ ихуэнущ. «Эко-
логистика»-м и лэ жьа кIуэхэр 
иужьрей зэманым егъэ пIейтей 
цIыху хэм я зэхэ щIыкIыр зэ-
релъэхъшэхым. Абы и щапхъэ 
нэсхэм ящыщщ пщэдджыжь 
къэс дэтхэ нэ зы къалэ дэсри 
зыIууэ теплъэ гъуэ гуры мыхь-
хэр:

Контейнерхэм я зэхуэдитIым 
нэ сыр нэщIщ. Абы емылъы-
тауэ, пхъэн кIийхэмкIэ къуа цел-
лофан къэпхэр ихъуреягъым 
къе гъэувэ кIащ е, нэхъы кIэ жы-
ращи, щызэбгры дзащ. 

ну зэ рыхуитыр: социальнэ Iуэхут-
хьэбзэхэр езыр зыхуэдэм  тету е 
ахъшэкIэ къратыну. 

Социальнэ Iуэхутхьэбзэ хэм 
пэкIуэр ахъшэу къы ф Iэрыхьэну 
фызэрыхуеймкIэ нэхъапэкIэ 
лъэIу тхылъ фтхамэ, фи унафэр 
фхъуэжыху Пенсэ фондым зы-
хуэвмыгъазэми хъунущ, 

2021 гъэм мазаем 1-м щегъэ-
жьауэ НСУ-р мазэм сом 1211-рэ 
кIэпIейкIэ 66-рэ мэхъу, абы хохьэ: 

- зыхуеину хущхъуэхэмкIэ къы-
зэгъэпэщыныр - сом 933-рэ кIэ-
пIейкIэ 25-рэ;

- санаторэ-курорт путев кэ хэр 
еты ныр - соми 144-рэ кIэпIейкIэ 
37-рэ;

- къалэ гъущIгъуэгу транспор-
тымкIэ, апхуэдэу къалэ зэхуаку 
трансортымкIэ къыщоIэзэну 
щIы пIэм пщIэншэу кIуэнымрэ 
къэ кIуэжынымрэ - соми 134-рэ 
кIэпIейкIи 4-рэ.

I гупым хыхьэ ныкъуэдыкъуа-
гъэ зиIэу худэчых зы хуащIа-                 
хэм, са бий ныкъуэдыкъуэхэм 
ящIыгъу хэм хуиты ныгъэ яIэщ са-
наторэ-курорт путевкэр къраты-
ну, транспортым пщIэ щIамыту 
кIуэуэ къэкIуэжыну. 

КъБР-м щыIэ ОПФР-м  канал 
куэд къызэщIэзыубыдэ и «линэ 
пщтырым» и номе рыр - 8-800-
600-01-84.

УАРДЭ Жантинэ. 

щыткъым.

Газетыр Iэ тезыдзахэм яхуэхьыныр и пщэ дэлъщ КъБР-м 
федеральнэ пощт зэпыщIэныгъэхэмкIэ и управленэм.

Тел.: 76-01-28, 76-01-10 

Езыгъэтхахэр

Редколлегием хэтхэр:

Газетыр 2016 гъэм дыгъэгъазэм и 19-м Печатым и 

357600, Ставрополь край, ЕсэнтIыгу къалэ, Никольскэ уэрам, 5-А 

360030, Къэбэрдей-
Балъкъэр Республи-
кэ, Налшык къалэ, 
Лениным и уэрам, 5

КъыдэзыгъэкIхэмрэ 
редакцэмрэ я хэщIапIэр

«Адыгэ псалъэ» 
га           зетыр КъБР-м 
и Пар ламентымрэ 
Правительствэмрэ 
ирагъэтхащ (учре-
дителхэр).ЖьэкIэмыхъу Маринэ (унафэщI-

редактор), Ширдий Маринэ (уна-
фэщI-редактор), Къаншокъуэ Эллэ 
(жэуап зыхь секретарь),  Къар дэн 
Ма ритэ,  Къумахуэ Аслъэн, Нэ щIэ-
пыджэ Замирэ, Чэрим Марианнэ, 
Щхьэ щэмыщI Изэ.

Редактор нэхъыщхьэ
ЖЫЛАСЭ Заурбэч

Мы къыдэкIыгъуэм елэжьахэщ: жэ уап  зыхь 
 сек ретарым и къуэдзэ ДыщэкI Соня, ре  -
дак тору ЩхьэщэмыщI Изэ, корректорхэу 
 Инэ  рокъуэ Азэмэт (1, 2-нэ нап.), Елмэс 
ФатIимэ (3, 4-нэ нап.). КомпьютеркIэ га зе-
тым и теп лъэр ящIащ Дол Маринэ, Мэл ба-
хъуэ Анжелэ, сурэтхэм елэ жьар Бицу  Жаннэщ.

«Спартак-Налшык» (Нал-
шык) – «Чайка» (Пес-
чанокопс кэ) - 1:0 (1:0). Нал-
шык. «Спартак» стадион. 
ФокIадэм и 12-м. ЦIыхуи 
150-рэ еплъащ.

Судьяхэр: Дорошен-
кэ (Краснодар). Городовой, 
Сав ченкэ (тIури Ставрополь 
щыщщ).

«Спартак-Налшык»: Ан-
типов, Сындыку, Шумахуэ 
З., Ольмезов, Шумахуэ И., 
КIэдыкIуей, Хьэшыр (Черт-
коев, 69), Бенедык (Къу-
мыкъу И., 55), Дэхъу (Бэч-
бо, 75), Бажэ (Торосян, 46), 
Ашуев (ЛIуп, 55).

«Чайка»: Аверкиев, Си-
няк, Пискунов (Ивашин, 84), 
Волков, Гаврилович, Волод-
кин (Востриков, 78), Олей-
ников, Карташов, Гыстаров 
(Алиев, 46), Грибанов (Коло-
мийцев, 46), Хохлачёв (Ели-
сеев А., 46).

Топыр дигъэкIащ: Бажэм, 
18-пенальтикIэ (1:0).

Дагъуэ къыхуащIащ: 
Хох лачёвым, Сындыкум, 
Ольмезовым, Волковым, 
Хьэшырым, Торосян, Ко-
ломийцевым, Черткоевым, 
Шумахуэ З.

ФНЛ-м и етIуанэ дивизио-
ным щекIуэкI зэхьэзэхуэм 
и ебгъуанэ джэгугъуэм 
 хиубыдэу тхьэмахуэ блэ-
кIам «Спартак-Налшыкым» 
къри гъэблэгъат зэхьэзэхуэм 
и турнир таблицэм пашэны-
гъэр щызыIыгъ Ростов об-
ластым хыхьэ Песчанокопс-
кэ къалэм и «Чайка»-р. Ди 

Ди газетыр къызэгуэзых зы цIыхуи 
щыIэу къыщIэкIынкъым тхыгъэхэм япэ 
сурэтхэм гу ялъимытэу. Пэжыр жы-  
 п Iэмэ, щIэджыкIакIуэм газетым къыб-
гъэдих гукъыдэжри куэдкIэ зэлъытар 
ахэращ. 

«АДЫГЭ ПСАЛЪЭР» зыхуей хуэзауэ 
цIыхубэм и пащхьэ нэзыхьэс «лIыхъужь  
цIэимыIуэхэм» язщ тхыгъэхэм, я  гъу сэ  
сурэтхэр зыхуей хуэзыгъазэ, зэзы-
гъэзахуэ Бицу Жаннэ. Есэпым хуе-
джа,  КъБКъУ-м и математикэ къуда-
мэр къэзыуха хъыджэбзым анэдэлъху-
бзэкIэ къыдэкI газет закъуэм лэжьэн 
зэрыщыщIидзэрэ псы куэд ежэхащ, уеб-
лэмэ езы «Адыгэ псалъэм» и теплъэми 
Iэджэрэ зихъуэжащ. Зызымыхъуэжыр 
Жаннэ и къалэным зэрыбгъэдыхьэ хьэл  
зэпIэзэрытырщ, зыпэрыт IэнатIэм зэ-
рыхуэмыщхьэхырщ, къыщыгугъ псори 
арэзы зэрищIыфырщ. 

Хэти акъылэгъу къыддэхъуну ды-
щогугъ сурэт зи гъусэ тхыгъэр нэхъ 
ешэжьэгъуафIэ зэрыхъумкIэ. Абдежми 
къыщымынэу, сурэтыр зыхуей хуэзамэ, 
абы къыдэкIыгъуэм и пщIэри еIэт. Ара-
гъэнщ пщэдейрей къыдэкIыгъуэр зы-
гъэхьэзыр «Адыгэ псалъэм» и лэжьакIуэ-
хэм махуэм и кIуэцIкIэ Жаннэ и цIэр куэд  
дыдэрэ къыщIраIуэр.

Зэманым декIуу зызыужь «Адыгэ пса-
лъэм» къэрал 50-м щIигъум щоджэ нобэ. 
Дыгъуасэ хуэдэм къыдэкIа газетыр къы-
кIэлъыкIуэ махуэм Интернетым иралъ-
хьэжа нэужь, абы итыр елъагъу Тыркуми, 
Сириеми, Иорданиеми, США-ми, Авст-
ралиеми щыщ адыгэм. А Iэмалри ди 
лъэпкъэ гъухэм езытыр Бицу Жаннэщ.

Сыт математикэм хуеджа икIи ири-
лэжьа хъыджэбзым «Адыгэ псалъэм» 
щылэжьэныр къыхезыгъэхар? А упщIэм 
и жэуапыр Жаннэ Iурылъ IуэрыIуатэ-
бзэ къулейм икIи дахэм занщIэу къыб-
жеIэ. Анэшхуэм и хъыджэбз гъэфIэну 
къызэрытэджам и щыхьэту, гъэсэныгъэ 
екIу зэрыхэлъым нэмыщI, Къэхъун къуа-

Къэбэрдей-Балъкъэрым ЩэнхабзэмкIэ и министерствэр, «КъБР-Медиа» къэрал 
кIэзонэ IуэхущIапIэр, КъБР-м Журналистхэм я зэгухьэныгъэр, «Адыгэ псалъэ», «Ка-
бардино-Балкарская правда», «Заман», «Горянка», «Советская молодёжь» газетхэм, 
«Iуащхьэмахуэ», «Литературная Кабардино-Балкария», «Минги Тау», «Нур», «Нюр», 
«Солнышко» журналхэм я редакцэхэр, «Къэбэрдей-Балъкъэр» ВТК-р, ВГТРК-м и 
«Къэбэрдей-Балъкъэр» ГТРК-р, «КъБР-инфо» хъыбарегъащIэ агентствэр, «Эльбрус» 
тхылъ тедзапIэр, «Тетраграф» ООО-р республикэм щэнхабзэмкIэ и министр Къума-
хуэ Мухьэдин Лалушэ и къуэм хуогузавэ Къумыкъу Хьэшыр Жэмалдин и къуэр ду-
нейм зэрехыжам къыхэкIыу. 

Урысей ФСИН-м и управ-
ленэу КъБР-м щыIэм и уго-
ловнэ-гъэзэщIакIуэ инс-
пек цэм и учётым щыт ба-
лигъ мыхъуахэр я хьэщIащ 
«Спартак-Налшык» ПФК-м 
и футболистхэм 

ХУИТЫНЫГЪЭР щхьэ-
щамыхыу тезыр зытра-
лъхьа балигъ мыхъуахэм 
папщIэ ар къызэрагъэпэ-
щащ  УФСИН-м и УИИ-м и 
лэжьакIуэхэм, «Сабиигъуэм 
и илъэсипщI» фIащауэ ира-
гъэкIуэкI Iуэхухэм хыхьэу. 

Клубым и футболистхэм 
ныбжьыщIэхэм зыгъэсэны-
гъэ хэр драгъэкIуэкIри, то-
пыр зэрыгъэIурыщIапхъэм-
кIэ, ар гъуэм дэгъэкIыным-
кIэ мастер-классхэр ира-
гъэлъэгъуащ. 

« С п а р т а к - Н а л ш ы к » 
ПФК-м и тренер нэхъыщ-
хьэ Биджиев Хьэсэнбий 
ныбжьыщIэхэм яхутеп-
сэ лъыхьащ Налшык про-
фессионал футбол клубыр 
зэрыщызэфIэувам и тхы-
дэм, гъащIэ узыншэ ехьэ-
кIыным теухуа чэнджэщхэр 

ФокIадэм и 17-19-хэм ди къэралым 
щыхахынущ Урысей Федерацэм и Феде-
ральнэ Зэхуэсым и Къэрал думэм и VIII 
зэ хыхьэгъуэм и депутатахэр.

ХЭХЫНЫГЪЭХЭМ зыщыхуагъэхьэзыр-
кIэ, ахэр щекIуэкIыну хэхыпIэ щIыпIэхэр 
мафIэсым зэрыщахъумэн псомкIи къызэ-
гъэпэщыныр гулъытэ зыхуэщIыпхъэхэм 
ящыщщ.

МафIэс шынагъуэншагъэмкIэ хабзэм 
къы зэригъэувымкIэ, хэхыпIэ щIыпIэхэмрэ 
Iуэхур щекIуэкIыну пэшхэмрэ сыт щыгъуи 
къабзэу, щIэкIыпIэхэр (ахэр тIу нэхърэ нэхъ 
мэщIэн хуейкъым) хуиту, мафIэсгъэун-
кIыфI IэмэпсымэхэмкIэ къызэгъэпэщауэ, 
лъэгум тралъхьэ алэрыб гъухэр, нэгъуэщIу ФокIадэм и 12-м я адэжь щIыналъэм 

къеблэгъэжащ ныбжьыщIэ гу пыш-
хуэ. КъэкIуэжахэм гуапэу япежьащ, я 
еджэн Iуэхур хэкум щызэтеублэнымкIэ 
дэIэпы къуэгъу ин яхуэхъуа, Краснодар 
щыIэ Адыгэ хасэм и тхьэмадэ Сэ хъут 
Аскэр. Абы къызэрыджиIамкIэ, ныб-
жьыщIэхэр Сирием къикlащ, Красно-
дар щеджэнущ. Куэд мыщIэуи апхуэдэ 
зы гуп Налшык къэкIуэнущ. 

Я АДЭЖЬ лъахэм щIэныгъэ щызэрагъэ-
гъуэтыну сабийхэр къызэрыкIуэфар я 
фIыщIэщ Тыркум, Европэм и къэралхэм, 
Израилым, США-м, Канадэм, Хьэрып 
Эмират Зэгуэтхэм щыпсэу ди лъэпкъэ-
гъухэм. Иджы япэу хамэ щIыпIэхэм ящыщ 
адыгэхэр езыр-езыру зэхыхьэщ, Сирием 
щыпсэу адыгэ ныбжьыщIэхэр зауэм къы-
хашри, Кавказым щеджэну къагъэкIуащ, 
псапащIэ Iуэху зэрахуэу. 

Мы проектыр, шэч хэмылъу, зытеухуар 
Сирием щыпсэу адыгэ щIэблэм Урысейм 
щIэныгъэ нэхъыщхьэ щегъэгъуэтынырщ, 
ауэ дэ дыщогугъ ахэр я хэкужьым дихьэ-
хыу, щыпсэуну къинэжыну, унагъуэ 
 щы хъу жыну. 

Студентхэр Кубань къэрал универси-
тетым, Кубань къэрал мэкъумэш акаде-
мием, нэгъуэщI еджапIэ нэхъыщхьэхэм 
щIэтIысхьэнущ. Абыхэм къыхаха IэщIа-
гъэхэм ящыщщ ухуэныгъэ, архитектурэ, 
техникэм епхахэр, псэущхьэхэм еlэзэн, бзэр 
джын, спортым, щэнхабзэм ехьэлIахэр. 

КъэкIуэжахэм яхэтщ Сириемрэ Ливием-

рэ дзюдомкlэ я чемпион Гъыш Яхья. ЩIа-
лэм и зэфIэкIхэм иджы Краснодар щы-
хи гъэхъуэнущ, абы щыпсэу спортсмен 
цIэрыIуэхэм ягъэсэнущ. Пэжщ, езыр зы-
хуеяр нэгъуэщIщ. - Адыгей къэрал уни-
верситетым СпортымкIэ и институтым 
ще джэну и хъуэпсапIэт, ауэ абы ит 
еджапIэхэм Сирием къикlыжа студент-
хэр къызэрамыщтэм къыхэкIкIэ, къехъу-
лIакъым. АКъУ-м щхьэусыгъуэ ищIар ха-
мэ къэрал къикIахэр щыпсэун общежитие 
зэримыIэрщ. Мейкъуапэ къэрал техноло-
гие университетри студентхэм я тхылъхэм 
хэплъэххакъым, къащтэн щIамыдэм и 
щхьэусыгъуэр ныбжьыщIэ 30-м къыгура-
гъэIуэнуи иужь итакъым. 

Аскэр зэрыжиIэмкIэ, Къэбэрдей-Балъ-
къэр Республикэр жану хэлэжьыхьащ мы 
Iуэхум. Куэд мыщIэу ди дежи ныбжьыщIэ 
гупышхуэ къэкIуэнущ, Налшык дэт уни-
верситетхэмрэ колледжхэмрэ щеджэну. 

Iуэхур къезыгъэжьауэ езыгъэкIуэкI 
цIыху жумартхэм я цIэр къиIуапхъэщ, 
ахэр: СтIащ Орфан, Бажэ Нусрэт, Мам-
хэгъ (Рахъуэ) Йлдыз, Нэгъуей Яшар, Са-
бэхь Цэй, Нэпсэу Зэчэрий, Файди Барэс-
бий, Дыгъужь Щамил, Джэтауэ Мэруан, 
СтIащ Ихьсан, абы и щхьэгъусэ нэмыцэ 
бзылъхугъэ Доретти, нэгъуэщIхэри. Iуэху 
дахэр Кавказым щызэфIэхынымкIэ дэIэ-
пыкъуэгъушхуэ хъуащ Краснодар и 
Адыгэ хасэмрэ Къэбэрдей-Балъкъэрым 
щылажьэ «Пэрыт» жылагъуэ зэгухьэны-
гъэмрэ. 

НЭЩIЭПЫДЖЭ Замирэ.

яритри, къыхигъэщащ 
спортым  цIыхур жэуап-
лыныгъэ, бэ шэчагърэ 
 къа рурэ хэлъу зэригъасэм 
къыхэкIыу ахэр футболым 
е нэгъуэщI спорт лIэужьы-
гъуэхэм дихьэхыну зэрыщы-
гугъыр. 

ЗэIущIэм и кIэухым футбо-
листхэм ныбжьыщIэхэм 
«Спартак-Налшык»   клубым 
и дамыгъэр зытет фэеплъ 
саугъэтхэр иратащ, ахэр 
ирагъэблэгъащ зэIущIэхэм 
еплъыну. 

Iуэхум и къызэгъэпэща-
кIуэ УФСИН-м и УИИ-м и 
психолог нэхъыжь Дал Фа-
тIимэ жиIащ дяпэкIи ап-
хуэдэ Iуэху щхьэпэ къызэ-
гъэпэщынымкIэ къадэIэпы-
къуну «Спартак-Налшык» 
ПФК-м и унафэщIхэм зэра-
гурыIуар. 

УАРДЭ Жантий.

жэм щыщ хъыджэбзым укъигъэуIэбжь  
зэпытщ зи лъащIэм ущIэзымыгъап-
лъэ кIадэм щихъумэ усэхэмкIэ, уэрэ-
дыжьхэмкIэ, псэлъэжьхэмкIэ, хъыба-
рыжьхэмкIэ. Ар цIыхум къехъулIэн па-
пщIэ, и анэдэлъхубзэр и псэм химыхыу, 
зыщыщ лъэпкъым къыдекIуэкI дахагъэм 
и хьэлыр зэ рипсыхьар зыхищIэу щытын 
хуейщ. Апхуэдэщ Жаннэ. 

Хэт лэжьыгъэ къудейкIэ псэур?! Дэт-
хэнэ цIыхуми хуэдэу, Жаннэ и гъащIэ 
насыпым и щIэгъэкъуэнщ щхьэгъу сэмрэ 
анэкъилъхухэмрэ, ныбжьэгъухэмрэ но-
бэ гурэ псэкIэ къехъуэхъу и лэжьэ гъу-
хэмрэ. Дунейм къыщытехьа махуэ лъа-
пIэр къэдгъэщхьэпэу, фIыуэ тлъагъу, 
 шып хъу пэлъытэ тхуэхъуа ди лэжьэгъум  
до  хъуэхъу къызэринэкIа илъэсхэм гу-
зэвэгъуэр къыщинэну, къыпэщылъхэм 
- иджыри къэс имыгъэунэхуа фIыгъуэ  
мылъытэ къы хуздахьыну, IэщIагъэм, 
лэжьыгъэм, ныбжьэгъугъэмрэ унагъуэм 
къыдэкIуэ гупсэхугъуэмрэ гу ящихуэну. 

«Адыгэ псалъэм» и лэжьакIуэхэр. 

ираубгъуэхэр тегъэбыдауэ щытыпхъэщ.
МафIэс къэхъу хъужыкъуэмэ, щIэкIы-

пIэхэр зыгъэлъагъуэ фIэлъын хуейщ. 
ХэхакIуэ комиссэхэм хэтхэр нэху зыдз 
IэмэпсымэкIэ къызэгъэпэщыпхъэщ.

ХэхыпIэ щIыпIэхэм тутын щефэу, абы-
хэм пэгъунэгъуу ежьужь щагъэсу ядэну-
къым.

ЗыгуэркIэ мафIэс къэхъу хъужыкъуэмэ, 
псом япэу «01» (къызэрыгуэкI телефон-
хэмкIэ) е «101» (жып телефонхэмкIэ) но-
мерхэмкIэ мафIэсгъэункIыфI IэнатIэм 
фыпсалъэ.

Къэбэрдей-Балъкъэрым мафIэсым 
пэщIэтынымкIэ-къегъэлынымкIэ и 

IуэхущIапIэ.

щIалэхэм абы ехъулIэныгъэ 
къахуихьащ.

НэхъапэIуэкIэ ирагъэ-
кIуэкIа зэIущIэм текIуэны-
гъэр къыщызыхьа налшык-
дэсхэм зэпэщIэтыныгъэр 
жы джэру къыщIадзащ. Япэ 
дакъикъэхэм щегъэжьа-
уэ джэгур хьэщIэхэм я лъэ-
ныкъуэмкIэ ягъэIэпхъуат.  
Мыгувэу ди щIалэ хэм я къы-
кIэлъыкIуэ ебгъэ ры кIуэ-
ныгъэхэм ящыщ зым хьэ-
щIэхэм я гъуащхьэхъумэ-
хэм яIэщIэкIауэ гъуэм хуэ-
кIуэ Бажэ Амир хабзэм 
емы зэгъыу ираудащ – пе-
нальти! Ар лей къызытехьам 
езым Iэзэу игъэзэщIащ икIи 
«Спартак-Налшыкыр» япэ 
иригъэщащ -1:0.

ПсынщIэу къызэIуаха 
бжы гъэм нэхъри жыджэ-
рагъ къыхэзылъхьа хэгъэ-
рейхэм я тепщэныгъэр 

щIагъэбыдащ. Арщхьэ-
кIэ, япэ щыуагъэм къахури-
кIуар къызыгурыIуа «Чай-
ка»-м и футболистхэр щтэIэ-
щтаблэт. Налшыкдэсхэми, 
япэ зэрищар псыхэкIуадэ 
ямыщIын папщIэ, закъуэтIа-
къуэрэт я гъуащхьэр IэщIыб 
щащIыр. 

ЕтIуанэ Iыхьэр япэм къы-
зэрыщхьэщыкI щымыIэу 
ко ман дэхэм щIадзэжащ . 
ЗэпэщIэтыныгъэр кIащ-
хъэ хъуат: «Спартак-Нал-
шыкым» зыкъригъэ бы-
дэкIри, текIуэныгъэр  къы-
хуэзыхь бжыгъэр ихъумащ. 
Апхуэдэ щIыкIэкIэ налшык-
дэсхэм ягу трагъэзэгъащ 
хьилагъэ къыкIэлъызэра-
хьэурэ (пенальтитI зэкIэлъ-
хьэужьу я гъуэм къыщра-
гъэуа щыIэу) нэхъапэм 
къыттрагъакIуэу щыта 
«Чайка»-мрэ 2011 гъэм ди 

пашэу премьер-лигэм ды-
къыхагъэкIа, иджы я тре-
нер нэхъыщхьэ Ташуев Сер-
гейрэ. ХагъащIэри абы-
хэм зэхьэзэхуэм бжьыпэр 
щыфIагъэкIуэдащ. 

Пашэныгъэр иубыдащ 
Волгоград икIа «Ротор-2»-м  
ерагъкIэ ефIэкIа Дон Iус 
Ростов и СКА-м. Ар ерыщу 
хущIокъу гъэ къакIуэ япэ 
дивизионым хыхьэну. 

Урысей Федерацэм фут-
болымкIэ и етIуанэ дивизи-
оным и Япэ гупым вэсэма-
хуэ щызэхэта джэгугъуэм 
мыпхуэдэ бжыгъэхэр къари-
кIуащ: «Динамо» (Ставро-
поль) - «Динамо» (Мэхъэч-
къалэ) - 2:3, «Биолог-
Ново кубанск» (Прогресс) 
- «Алания-2» (Владикав-
каз) - 5:3,  СКА (Дон Iус 
Ростов)  - «Ротор-2» (Волго-
град) - 1:0, «Черноморец» 
(Но вороссийск) - «Фор-
те» (Таганрог) - 2:2. Адрей-

хэр щызэхуэзар дыгъуэп-
шыхьщ.

НэхъапэжкIэ, бэ рэ жье йм -
рэ махуэкумрэ, «Спар-
так-Налшыкыр» хэ мы-
ту зэхьэзэхуэм и еянэ 
джэгу гъуэр щыIащ. Ахэр 
мыпхуэдэу иух ащ: «Ро-
тор-2» - «ТIуап сы» - 0:1, 
«Форте» - «Динамо» Ст. - 
2:1, «Чайка» - «Мэшыкъуэ-
КМВ» - 3:0, «Динамо» Мх. 
– СКА – 0:1, «Кубань-Хол-
динг» - «Черноморец» - 0:3, 
«Дружба» - «Биолог-Ново-
кубанск» - 1:1, «Алания-2» 
- «ЕсэнтIыгу» - 1:1, «Легион 
Динамо» - «Анжи» - 1:0.

КъыкIэлъыкIуэ джэгу-
гъуэр  «Спартак-Налшыкым» 
фо кIадэм и 18-м Да-
гъыстэным щригъэкIуэкIы-
нущ. Абы ди щIалэхэр щаIу-
щIэнущ зэ хьэзэхэум щыпа-
шэхэм ящыщ Мэхъэчкъалэ 
и «Ан жи»-м.

 ЖЫЛАСЭ Замир.

ФокIадэм и япэ махуипщIым 
Италием щызэхэтащ кино-
гъуазджэм хэлэжьыхьхэм мыхьэ-
нэшхуэ зрат Венецием щызэха-
шэ фестивалыр. Абы щагъэлъэ-
гъуащ Налшык щыщ режиссёр 
Битокъу Владимир «Мамэ, сэ сы-
къэкIуэжащ» и фильмыщIэр. 

«ФИЛЬМЫМ и  сценарийр 
зэхэзылъхьар Изюмовэ Мариещ,  
- щыжиIащ Италием щита интер-
вьюм режиссёр щIалэм. - Сэ нэ-
гъуэщI лэжьыгъэ гуэрым сы пэ-
рыхьакIэт  къы щысIэрыхьам. Апхуэ-
дизкIэ щIэщыгъуэу ар зэхэлъхьа 
хъуа ти, сыкъызэреджэу, сыдихьэх-
ри, селэжьыну мурад сщIащ». 

Хэти ещIэ фильм бгъэувын пап-
щIэ, ахъшэшхуэ узэрыхуейр. Соку-
ров Александр Налшык универси-
тетым щригъэджа, урысей кино-
гъуазджэр дунейпсо утыкум щызы-
гъэбжьыфIэ цIыхуищми (Бэлагъы 
Къантемыр, Коваленкэ Кирэ, Би-
токъу Владимир) мылъку и лъэны-
къуэкIэ ядэIэпыкъур Роднянский 
Александрщ. 

«Режиссёрыр щIалэфIщ. Ар  сигу 
зэрырихьаращ сыщIыдэIэпы къуар, 
- ехьэкI-къехьэкI хэмыту продю-
серым жреIэ Италием щыIэ «Фред 
радио» IуэхущIапIэм и коррес-
пондентым. - Изюмовэм и сцена-
рийр езгъэлъэгъуа нэужь, Влади-
мир абы, япэрауэ, езым и хъэтIыр 
къыхэзыгъэщ Iуэхугъуэ гуэр-
хэр хилъ хьэжащ, етIуанэрауэ, и 
 Хэкум, фильмыр щытриха щIыпIэм 
и нэпкъыжьэ къытенэн хуэдэу, 
 мащIэу елэжьыжащ». 

Венецием щагъэлъагъуэ

Гукъинэжщ Битокъум и фильмым 
роль нэхъыщхьэр щызыгъэзэщIа 
Борисов Юрий режиссёрым къыху-
жиIахэри: «Володя лIы хьэл нэ-
гъэса хэлъщ, ар щыпсэу щIыпIэ-
ми  къегъэлъагъуэ. Апхуэдэу зэ-
рыщытым хуэдэу, гумащIагърэ 
гулъытэкIэ зи псэр нэхъ къулей сри-
хьэлIакъым. СхузэфIэкIамэ, абы и 

щабагъ жысIэнкъым, и цIыху щыс-
хьыкIэр зыхэслъхьэнт».

Утыку ирихьа фильмым и куп-
щIэр псалъитI-щыкIэ къигъэлъэ-
гъуэну журналистыр зэлъэIуа езы 
Битокъу Владимир хъыбарыр зы-
тещIыкIа, и къуэр Сирием щекIуэкI 
зауэм хэкIуэда хуэдэу къыжраIа 
нэужь, ар къигъуэтыжыху мыу-

выIа бзылъхугъэм и гугъу ищIкIэрэ, 
жеIэ: «Апхуэдэ Тоня гуэр псоми 
къыдбгъэдэсщ, зытплъыхьмэ, ди 
гъунэгъуу е ди благъэу къыщIэкIын-
кIи хъунущ. ИтIани, фильмыр поли-
тикэ хуэIухуэщIэу къащыхъуну сы-
хуейтэкъым. ГъащIэм и зы теплъэ-
гъуэу къалъытэмэ, нэхъ къэсщтэ-
нущ». 

Гухэхъуэщ IэщIагъэ дахэ зиIэм 
и Iуэху зехьэкIэм укIэлъыплъыну, 
абы и фIыгъэкIэ дунейм цIыхугъэм 
зэрызыщиубгъум щыхьэт ухуэхъу-
ну. Ар жыдэзыгъэIэр Роднянскэм: 
«СфIэфIщ режиссёр щIалэхэм за-
щIэзгъэкъуэну, Урысей киногъуаз-
джэр жьы къабзэ хуэныкъуэщ», 
- зэрыжиIэ къудейркъым. Хьэмэ 
анэм и ролыр зыгъэзэщIа Раппо-
порт Ксение урым журналистхэм 
езыхэм я анэдэлъхубзэкIэ щепса-
лъэкIэ, кином цIыхур зэриузэщIым, 
а гъуазджэ къудамэм лъэпкъ зэ-
ныб жьэгъугъэм зегъэужьыным-
кIэ иIэ зэфIэкIым узэритхьэкъура-
къым. Зэмылъэпкъэгъу, лэжьы-
гъэм зэригъэуIуа цIыху зэхамэхэм 
зы бзэ къызэрызэдагъуэтым, зы-
зы гъэщхьэхуэ псори зыгуэркIэ 
дызэрызэщхьыр къыдэзыгъэщIэж 
щэнхабзэм а Iэмалыр къыузэри-
тыфым дахагъэ къызэрымыкIуэ 
гуэр хэлъщ. 

Битокъум и фильмыр Налшык 
зэрыщытрихам нэмыщI, абы адыгэ 
ар тистхэри зэрыщыджэгур ма-
щIэу къыкъуагъэплъа и пычыгъуэ-
хэм къыдагъэщIащ. Хэт зи гуапэ 
мыхъу нур фильмыщIэм Балъкъыз 
Валерэ щыхуэзэну, хьэмэрэ, нэпс 
къудамэ IэщIэмыкIыу, махуэ бжы-
гъэ ипэкIэ зи дунейр зыхъуэжа Усен 
Олег къыщицIыхужыну? Аращи, 
Нал шык щытраха фильмыр ди къа-
лэм щагъэлъэгъуэну махуэм ды-
поплъэ. 

ЧЭРИМ Марианнэ. 

Краснодаррэ  Налшыкрэ  
щеджэну  къокIуэ

